
Монгол Улсын Их Хурлын 2021 оны намрын ээлжит чуулганы

Эдийн засгийн байнгын хорооны 12 дугаар сарын 28-ны өдөр

 /Мягмар гараг/-ийн хуралдааны товч тэмдэглэл

Эдийн засгийн байнгын хорооны дарга Ж.Ганбаатар ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 19 гишүүнээс 11 гишүүн хүрэлцэн ирж, 57.9 хувийн ирцтэйгээр хуралдаан 14 цаг 14 минутад Төрийн ордны “Жанжин Д.Сүхбаатар” танхимд эхлэв. 


Чөлөөтэй: Д.Бат-Эрдэнэ, Ж.Бат-Эрдэнэ, Ц.Даваасүрэн, О.Цогтгэрэл, С.Чинзориг, Б.Энхбаяр. 


Нэг.“Ажлын хэсэг байгуулах тухай” Байнгын хорооны тогтоолын төсөл /Мэргэжлийн нэгдсэн холбооны эрх зүйн байдлын тухай хуулийн төсөл болон хамт өргөн мэдүүлсэн хуулийн төслүүдийг нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий/
 
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ц.Баянмөнх, Б.Баярсайхан, мөн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа, Улсын Их Хурал дахь Ардчилсан намын бүлгийн Ажлын албаны зөвлөх Р.Даваадорж нар байлцав.


Байнгын хорооны дарга Ж.Ганбаатар үг хэлэв. 


Ж.Ганбаатар: Мэргэжлийн нэгдсэн холбооны эрх зүйн байдлын тухай хуулийн төсөл болон хамт өргөн мэдүүлсэн хуулийн төслүүдийг нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий ажлын хэсгийн ахлагчаар Улсын Их Хурлын гишүүн Б.Баттөмөрийг томилох саналыг дэмжье гэсэн санал хураалт явуулъя. 

Зөвшөөрсөн:
  6

Татгалзсан:

  5


Бүгд:

           11


54.5 хувийн саналаар дэмжигдлээ.


Уг асуудлыг 14 цаг 16 минутад хэлэлцэж дуусав.


Хоёр.“Шинэ сэргэлтийн бодлого батлах тухай” Улсын Их Хурлын тогтоолын төсөл /Засгийн газар 2021.12.27-ны өдөр өргөн мэдүүлсэн, хэлэлцэх эсэх/ 

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Б.Жавхлан, Байгаль орчин, аялал жуулчлалын сайд Н.Уртнасан, Уул уурхай, хүнд үйлдвэрийн сайд Г.Ёндон, Эрчим хүчний сайд Н.Тавинбэх, Хүнс, хөдөө аж ахуй, хөнгөн үйлдвэрийн сайд З.Мэндсайхан, Зам, тээврийн хөгжлийн сайд Л.Халтар, Эрүүл мэндийн сайд С.Энхболд, Хөдөлмөр, нийгмийн хамгааллын сайд А.Ариунзаяа, Соёлын сайд Ч.Номин, Засгийн газрын Хэрэг эрхлэх газрын Бодлого, төлөвлөлтийн газрын дарга П.Зохихсүрэн, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Үндэсний хөгжлийн газрын дарга Х.Батжаргал, мөн газрын дэд дарга Б.Дөлгөөн, Хөгжлийн бодлого, төлөвлөлтийн хэлтсийн дарга С.Сюзанна, Сангийн яамны Хууль, эрх зүйн газрын дарга З.Энхболд, мөн яамны Макро эдийн засгийн бодлогын хэлтсийн дарга Ж.Ганбаяр, Төсвийн орлогын хэлтсийн дарга Б.Тэлмүүн нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ц.Баянмөнх, Б.Баярсайхан, мөн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав.


Төслийн үзэл баримтлалын талаар илтгэлийг Сангийн сайд Б.Жавхлан танилцуулав.

Байнгын хорооны дарга Ж.Ганбаатар хэлэлцэж буй асуудлыг хууль зөрчиж байгаа эсэх талаар асуулт асууж, Засгийн газрын Хэрэг эрхлэх газрын Бодлого, төлөвлөлтийн газрын дарга П.Зохихсүрэн, Хууль зүй, дотоод хэргийн яамны Хууль зүйн бодлогын газрын дарга П.Сайнзориг нар хариулж, тайлбар хийв.

Илтгэлтэй холбогдуулан Улсын Их Хурлын гишүүн Х.Болорчулуун, Т.Доржханд, Д.Батлут, Ч.Хүрэлбаатар, Б.Баттөмөр, М.Оюунчимэг, Ж.Ганбаатар, Ц.Цэрэнпунцаг, Х.Булгантуяа нарын тавьсан асуултад Сангийн сайд Б.Жавхлан, Засгийн газрын Хэрэг эрхлэх газрын Бодлого, төлөвлөлтийн газрын дарга П.Зохихсүрэн, Уул уурхай, хүнд үйлдвэрийн сайд Г.Ёндон, Эрчим хүчний сайд Н.Тавинбэх, Соёлын сайд Ч.Номин, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Үндэсний хөгжлийн газрын дарга Х.Батжаргал нар хариулж, тайлбар хийв.


Улсын Их Хурлын гишүүн М.Оюунчимэг, Ц.Цэрэнпунцаг, Т.Доржханд нар үг хэлэв.


Ж.Ганбаатар: “Шинэ сэргэлтийн бодлого батлах тухай” Улсын Их Хурлын тогтоолын төслийн үзэл баримтлалыг дэмжиж, чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
  9
Татгалзсан:

  1

Бүгд:

           10

90.0 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Х.Булгантуяа Улсын Их Хурлын чуулганы нэгдсэн хуралдаанд танилцуулахаар тогтов.

Байнгын хорооны хуралдаанаар 2 асуудал хэлэлцэв.

Хуралдаан 1 цаг 57 минут үргэлжилж, 19 гишүүнээс 13 гишүүн хүрэлцэн ирж, 68.4 хувийн ирцтэйгээр 16 цаг 11 минутад өндөрлөв.

Тэмдэглэлтэй танилцсан:

ЭДИЙН ЗАСГИЙН БАЙНГЫН 

ХОРООНЫ ДАРГА





Ж.ГАНБААТАР
Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨХ

АЛБАНЫ ШИНЖЭЭЧ




П.ОЮУНГЭРЭЛ
МОНГОЛ УЛСЫН ИХ ХУРЛЫН 2021 ОНЫ НАМРЫН ЭЭЛЖИТ ЧУУЛГАНЫ
ЭДИЙН ЗАСГИЙН БАЙНГЫН ХОРООНЫ 12 ДУГААР САРЫН 28-НЫ

ӨДӨР /МЯГМАР ГАРАГ/-ИЙН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ

Ж.Ганбаатар: Байнгын хорооны гишүүдийн ирц бүрдсэн байна. 

Д.Бат-Эрдэнэ гишүүн гадаадад томилолттой байна. Чинзориг гишүүн орон нутагт бас томилолттой байна. Гишүүдийн ирц хангалттай хэмжээнд хүрсэн байна.


Өнөөдрийн Байнгын хорооны хурлыг эхэлж байна.


2 асуудал хэлэлцэнэ. 


1.Ажлын хэсэг байгуулах тухай. Мэргэжлийн нэгдсэн холбоодын эрх зүйн байдлын тухай хуулийн төслийг хэлэлцүүлэгт бэлтгэх тухай ажлын хэсгийг байгуулна.


2.“Шинэ сэргэлтийн бодлого батлах тухай” Улсын Их Хурлын тогтоолын төслийг батална.


Хэлэлцэх асуудлаар саналтай гишүүд байна уу. Алга байна. Хэлэлцэх асуудлаа баталлаа.

Мэргэжлийн нэгдсэн холбоодын эрх зүйн байдлын тухай хуулийн төслийг хэлэлцүүлэгт бэлтгэх тухай ажлын хэсгийг Баттөмөр гишүүнээр ахлуулъя гэсэн саналтай байна. Эдийн засгийн байнгын хорооны даргын хувьд. 
Өөр саналтай гишүүн байна уу. Байнгын хорооноос. Алга байна. Баталъя гэсэн томьёоллоор санал хураалт явуулъя. Баттөмөр даргаар ахлуулъя гэдэг саналаар санал хураалт явуулъя. Анхааралтай байхыг хүсье.


Санал хураалт. Санал батлагдлаа. 

Дараагийн асуудалдаа оръё.


“Шинэ сэргэлтийн бодлого батлах тухай” Улсын Их Хурлын тогтоолын төслийн хэлэлцэх эсэхийг шийдэх хэлэлцүүлгийг хийж эхэлье.


Төсөл санаачлагчийн илтгэлийг Улсын Их Хурлын гишүүн, Сангийн сайд Жавхлан танилцуулна.


Жавхлан сайдын микрофоныг өгье. 
Жавхлан сайд дээшээ сууж, та чинь Байнгын хорооны гишүүн. 
Б.Жавхлан: Үгүй ээ, үгүй энэ хэдтэйгээ ойрхон сууж, ярилцах, хариулж барихдаа ярилцах нь зөв байна.
Ж.Ганбаатар: Баярлалаа. 
Б.Жавхлан: Байнгын хорооны дарга, эрхэм гишүүд ээ, Та бүхний энэ өдрийн амар амгаланг айлтгая аа. Цар тахлын сөрөг нөлөөний улмаас Монгол Улсын эдийн засаг 1990 оноос хойших хамгийн гүн хямралд орж, 2020 онд 4,6 хувиар агшсан. 
Гадаад, дотоод худалдаа үйлчилгээ нээгдэж, эдийн засаг аажмаар сэргэж байгаа ч короновирусийн шинэ хувилбарууд гарч, эдийн засаг тодорхой бус байдал хэвээр, хямралаас бий болсон хохирлыг нөхөж чадаагүй эдийн засгийн салбарууд эмзэг хэвээр байна аа. Цаашид эдийн засаг бүрэн хүчин чадлаараа ажиллаж, цар тахлын өмнөх эдийн засгийн өсөлтдөө хүрэх, түүнчлэн Алсын хараа 2050 урт хугацааны хөгжлийн бодлогын зорилтот түвшинд хүрэхийн тулд эдийн засгийн сэргэлтийг эрчимжүүлж, өсөлтийг хурдасгах, шинэ сэргэлтийн бодлого хэрэгжүүлэх шаардлага бий болж байна аа. 
Иймд “Шинэ сэргэлтийн бодлого батлах тухай” Улсын Их Хурлын тогтоолын төслийг боловсруулан танилцуулж байна. 
Шинэ сэргэлтийн бодлогын баримт бичгийг боловсруулах явцад төрийн болоод хувийн хэвшлийн байгууллагуудаас нийт 600 гаруй санал ирүүлснийг холбогдох хэсгүүдэд тодорхой хэмжээгээр тусгасан болно оо. 

Монгол Улсын хөгжил, эдийн засгийн өсөлтөд чөдөр болж буй хязгаарлагч хүчин зүйлсийг тодорхойлж, доорх 6 асуудлын хүрээнд төвлөрүүлэх. Үүнд:

1.Боомтын сэргэлт.

Монгол Улсад авто замын 39, төмөр замын 3, агаарын замын 4 боомт буюу нийт 46 боомт байгаагаас 29 нь Оросын холбооны улстай,  13 нь БНХАУ-тай хиллэж, 4 нь агаарын боомт байна аа. Үүний 14 нь олон улсын,  11 нь хоёр талын байнгын ажиллагаатай, 14 нь хоёр талын түр буюу улирлын ажиллагаатай, 7 нь дамжин өнгөрөх боомт байна. Хуралдааны голлох боомтуудын нэвтрүүлэх хүчин чадлын түүхэн дээд хэмжээнд хүрсэн.

2.Эрчим хүчний сэргэлт.

Монгол Улс 2020 оны байдлаар 8 тэрбум 850,5 сая киловатт цаг эрчим хүч хэрэглэсний 80,7 хувийг буюу 7145,7 киловатт цаг эрчим хүчийг дотоодын үйлдвэрлэлээр, үлдсэн 19,3 хувь буюу 1704,8 сая киловатт цаг эрчим хүчийг импортоор хангажээ. 
Монгол Улс эрчим хүчний хэрэглээнийхээ 20 орчим хувийг гаднаас импортлоход жил бүр 400 тэрбум төгрөг зарцуулж байна. Цаашид эрчим хүчний шинэ эх үүсвэрийг байгуулах, эрчим хүчний хомстлыг арилгаж, хараат бус байдлыг сайжруулах шаардлагатай болж байна аа. 
3.Аж үйлдвэрийн сэргэлт.

Нийт аж үйлдвэрийн 20,5 хувийг нүүрс олборлолт, 31,2 хувийг металлын хүдэр олборлолт, 19,8 хувийг хүнсний бүтээгдэхүүний үйлдвэрлэл эзэлж байна. Дотоодын нийт бүтээгдэхүүнд эзлэх мал аж ахуйн салбарын нийт үйлдвэрлэлийн хувь хэмжээ буурч байгаа нь салбар үр ашигтай ажиллаж чадахгүй байгааг илтгэж байна аа ээ. Тиймээс түүхий эдээ боловсруулж, нэмүү өртөг шингээж, аж үйлдвэржилтийг дэмжиж, шинжлэх ухаан ч мэдлэгт суурилсан эдийн засгийг бүрдүүлэх шаардлагатай болж байна. 
4.Хот, хөдөөгийн сэргэлт.

Монгол Улс нэг хүнд ногдох газар нутгийн хэмжээгээр дэлхийд нэгд жагсдаг аа. Гэтэл нийт нутаг дэвсгэрийн 0,3 хувийг эзлэх нийслэл Улаанбаатар хотод нийт хүн амын 50 гаруй хувийг их, дээд сургуулиудын 90 хувь, худалдаа, үйлчилгээний 86 хувь, нийт хадгаламжийн 81 хувь, бүртгэлтэй аж ахуйн нэгжүүдийн 76 хувь төвлөрч, дотоодын нийт бүтээгдэхүүний 65 хувийг Улаанбаатар хот дангаараа үйлдвэрлэж байна аа. 
5.Ногоон хөгжлийн сэргэлт.

Сүүлийн 80 гаруй жилийн хугацаанд Монгол Улсын агаарын дундаж температур 2,4 хэмээр нэмэгдсэн нь дэлхийн дундаж үзүүлэлтээс 3 дахин их байна аа. Уур амьсгалын өөрчлөлт нь байгалийн аюулт үзэгдлийн давтамж, хэт халалтын давтамж, эрчим нэмэгдэх, хөрсний чийгийн тэнцэл алдагдах, таримлын, ургац буурах зэргээр усны эко систем, мал аж ахуй, газар тариалангийн салбарт голчлон нөлөөлж, сөрөг үр дагавруудыг бий болгож байна аа. 
6.Төрийн бүтээмжийн сэргэлт.

Хөгжлийн шаардлагад нийцүүлэн төрийн бүтээмжийг дээшлүүлэх зорилгоор төрийн албаны эрх зүйн зохицуулалтыг боловсронгуй болгож, төрийн өмчийн аж ахуйн нэгжүүдийг олон нийтийн хяналтад оруулж, авлига, хүнд суртлын аливаа илрэлтэй тэмцэж, цомхон, чадварлаг төрийн бүтцийг бий болгох нэн шаардлагатай болж байна. 
Тогтоолын төсөл нь 5 хавсралтаас бүрдэх бөгөөд 1 дүгээр хавсралтаар шинэ сэргэлтийн бодлого, 2 дугаар хавсралтаар шинэ сэргэлтийн бодлогыг хэрэгжүүлэх үйл ажиллагааны хөтөлбөр, 3 дугаар хавсралтаар шинэ сэргэлтийн бодлогын үйл ажиллагааны хөтөлбөрийг хэрэгжүүлэх хөгжлийн төслүүд, 4 дүгээр жагсаалтаар Монгол Улсын Их Хурлын чуулганы нэгдсэн хуралдаанаар нэн яаралтай хэлэлцэх хуулийн төслийн жагсаалт, 5 дугаар хавсралтаар Монгол Улсын Их Хуралд 2022 онд үе шаттайгаар өргөн мэдүүлэх хуулийн төслийн жагсаалтыг тус тус батлахаар боловсрууллаа. 
Тогтоолын төсөл батлагдсанаар хөгжлийг хязгаарлагч тулгамдсан асуудлуудыг шийдвэрлэх замаар эдийн засгийн өсөлтийг хангах хүсэлтийг хүний хөгжилд чиглүүлэх боломж бүрдэнэ ээ.  
Шинэ сэргэлтийн бодлого хэрэгжсэнээр Алсын хараа 2050 Монгол Улсын урт хугацааны хөгжлийн бодлогод дэвшүүлсэн эхний үе шатны зорилтууд хангагдаж, эдийн засгийн жилийн дундаж хэсэг 6 хувьд хүрч, 1 хүнд ногдох үйлдвэрлэл 3 дахин өсөж, ажиллах хүчний оролцооны түвшин 65 хувьд хүрнэ ээ. 
Хөгжлийн хязгаарлагч хүчин зүйлс арилж, эдийн засгийн цар хүрээ тэлснээр ажлын байр нэмэгдэж, Монгол хүний цалин, орлого өсөж, эрүүл мэнд, боловсролын үйлчилгээ сайжирна аа. Улмаар чинээлэг дундаж давхарга тэлж, иргэдийн амьдралын чанар сайжрах болно оо гэж төлөвлөлөө. 
Байнгын хорооны эрхэм гишүүд ээ, “Шинэ сэргэлтийн бодлого батлах тухай” Улсын Их Хурлын тогтоолын төслийг хэлэлцэн шийдвэрлэж өгөхийг хүсье. Анхаарал тавьсанд баярлалаа. 
Ж.Ганбаатар: Жавхлан сайдад баярлалаа. 
Ажлын хэсгийг танилцуулъя.

Сангийн сайд Жавхлан, Байгаль орчин, аялал жуулчлалын сайд Н.Уртнасан, Уртнасан сайд байна уу, байна. Ёндон сайд Уул уурхай, хүнд үйлдвэрлэлийн сайд, Тавинбэх сайд Эрчим хүчний сайд, Мэндсайхан сайд Хүнс, хөдөө аж ахуй, хөнгөн үйлдвэрийн сайд, Халтар сайд Зам, тээврийн сайд, Энхболд Эрүүл мэндийн сайд, Ариунзаяа Хөдөлмөр, нийгмийн хамгааллын сайд, Номин сайд байна уу, Номин сайд Соёлын сайд, Батжаргал Үндэсний хөгжлийн газрын дарга, Дөлгөөн Үндэсний хөгжлийн газрын дэд дарга, Сангийн яамны Бодлогын газрын дарга Сүх-Очир, Сайнзориг Хууль зүй, дотоод хэргийн яамны Хууль зүйн бодлогын газрын дарга, Ганбаяр, Тэлмүүн гэсэн бүрэлдэхүүн байна аа. Зохихсүрэн дарга байна уу? Зохихсүрэн дарга байна. 

Хэлэлцүүлгийг одоо санал асуулт явахаас өмнө би нэг Сайнзориг даргаас 2 зүйл тодруулъя.

3 номерт суучих. Сайнзориг дарга аа. Энэ асуудлыг ингээд хэлэлцэхэд энэ Хөгжлийн бодлого төлөвлөлт, түүний удирдлагын тухай хуультай зөрчилдөж байгаа зүйл байна уу? 
3-аа юм уу, 4-өө юм уу. 1-ийг нь сул орхичих. Алив, Хүнс, хөдөө аж ахуйн яамны сайд босчих. Хөөе, энэ сайд нар чинь болох дургүй юм уу даа, ер нь. Суудлаа сольж үзээгүй бололтой юм аа даа.

3 номерын, Сайнзориг дарга энэ Хөгжлийн бодлого, төлөвлөгөөний удирдлагын тухай хуулийг зөрчиж байна уу, үгүй юу. Та энэ хуульд Хууль зүйн яам оролцсон гэж ойлгогдсон. Ямар хууль зөрчиж байгаа вэ гэдгийг нэг тайлбарлаач байхгүй юу гэж, байна уу? 
П.Сайнзориг: Шинэ сэргээлтийн бодлого, дээрээс нь үйл ажиллагааны хөтөлбөр, тодорхой хөгжлийн төслүүдийн жагсаалтыг оруулж ирэх, энэ Улсын Их Хурлын тогтоол нь Хөгжлийн бодлого, төлөвлөлт, түүний удирдлагын тухай хуультай зөрчилдсөн зүйл байхгүй. Өөрөөр хэлэх юм бол Монгол Улсын одоо урт хугацааны бодлоготой нийцүүлж, дунд хугацааны хөтөлбөрүүдийг бас уялдуулж гаргах ёстой. Үүнтэй одоо уялдуулж гарч ирэх нэг хөтөлбөр нь болж үндсэндээ цогц байдлаар орж ирж байгаа гэж хэлж ойлгож байгаа. Тэгэхээр тодорхой нэг хуулийн заалттай бол зөрчилдсөн зүйл байхгүй ээ. 
Ж.Ганбаатар: Энэ 21 оны 11 сарын 12-нд нэмэлт, өөрчлөлт болоод батлагдсан, тийм ээ. Анх хууль нь 20 онд батлагдсан Хөгжлийн бодлого төлөвлөлтийн хуулийн 4.1.5-ыг би танд уншиж өгье. Хөгжлийн зорилтот хөтөлбөр гэж Монгол Улсын урт хугацааны хөгжлийн бодлогод тусгагдсан тодорхой зорилт, арга хэмжээг улсын хэмжээнд хэрэгжүүлэхээр салбар салбар хоорондын болон бүс нутгийн орон нутагт онцлон нийцсэн нөөцөд суурилсан санхүүгийн эх үүсвэрээр баталгаажсан үйл ажиллагаа болон тоон болон чанарын шалгуур үзүүлэлтийг тусгасан дунд болон дунд хугацааны бодлогын бичиг баримтыг хэлнэ ээ гэсэн байгаа юм. Үүнтэй нь зөрчилдөж байгаа зүйл байхгүй юу? Хууль зүйн яам. 3 номер.

П.Сайнзориг: Ерөнхийдөө би түүнд хариулт хэлсэн. Бас Хөгжлийн бодлого, төлөвлөлт, түүний удирдлагын тухай хуульд тодорхой зохицуулалт, нэмэлт өөрчлөлтүүд орсон. Үүнтэй холбоотойгоор гамшгийн үед бас тодорхой бодлогын бичиг баримтуудыг бол батлахад энэ хууль үйлчлэхгүй байх. Тэгэхдээ ерөнхийдөө энэ орж ирж байгаа бодлого маань Монгол Улсын урт хугацааны бодлоготой нийцүүлж, энэ дунд хугацаандаа хэрэгжүүлэх энэ үйл ажиллагаанууд...

Ж.Ганбаатар: Сайнзориг дарга аа, 9.2.9-ийг би бас танд уншиж өгье. Улсын Их Хурал олон улсын Үндсэн хуулийн 22,  20, энэ их жижигхэн бичигдсэн,  Үндсэн хуулийн Хорин тавдугаар зүйлийн 1.1 дэх хэсгийн 7 дахь зааснаар хөгжлийн бодлого төлөвлөлт тогтвортой байх зарчмыг хэрэгжүүлэх нь хуульд заасан зарчмыг баримтлаагүй, шаардлага хангаагүй бодлого төлөвлөлтийн бичиг баримтыг Улсын Их Хурал хэлэлцэн батлахгүй ээ гэсэн ийм заалттай шүү гэдгийг Засгийн газар сануулж хэлье. Энэ протоколд үлдэх ёстой. 
Одоо жишээлбэл нөгөө хэлэлцэхээс өмнө шалгуур үзүүлэлт, санхүүжилт нь хаана байгаа вэ гэдгийг л асууж байгаа шүү дээ. Сайнзориг дарга аа, тэр Батжаргал дарга хэрэггүй. Хууль зүйн талаас нь хариул. Сайнзориг дарга. Та Хууль зүйн яам оролцсон юм уу, оролцоогүй юм уу? 3 номер.
П.Сайнзориг: Танд хариултыг өгье. Ерөнхийдөө бас тал талын яам, Засгийн газрын шийдвэр гаргаад үүнийг өргөн барьж байгаа гэдэг хэлье. Зөвхөн ганцаараа Хууль зүй, дотоод хэргийн яам ажиллаагүй. Тэгэхдээ энэ дээрээ бол одоо бусад хуультай, одоо зохицох зөрчилдөх зүйл бол байхгүй уялдуулан орж ирж байгаа. Хөгжлийн бодлого төлөвлөлт, түүний удирдлагын тухай хуулийн зургаадугаар зүйл байна. Зургаагийн арван гурав дахь хэсэгт гамшиг, онц байдал болон дайны байдлын үеийн төлөвлөгөө нь хөгжлийн бодлогын баримт бичгийн төрөлд хамаарахгүй гээд энэ хуулиар зохицуулахгүй ээ гэж заасан. 
Ж.Ганбаатар: Зохихсүрэн дарга нэмж хариулах уу. Ойлголоо. Би хурлаа удирдаж байна. Зохихсүрэн дарга харин нэмж хариулах уу? 
Үгүй ээ?, тэгээд санал нэг байгаа юм уу. Хэрэг эрхлэх газар. Ойлголоо. 
Ойлголоо. Байнгын хорооны гишүүдэд тодорхой мэдээлэл өглөө. Протоколд тэмдэглээд үлдэх ёстой гэдгийг анхааруулъя аа. 
Төсөл санаачлагчийн илтгэл болон төслийн үзэл баримтлалтай холбогдуулан асуулт асуух Улсын Их Хурлын гишүүд, Байнгын хорооны гишүүд нэрсээ өгөхийг хүсье. 
Оюунчимэг гишүүнээр тасаллаа. Би асуулт асууна. Сүүлд нь. Болорчулуун гишүүн асуултаа асууя. 
Х.Болорчулуун: Шинэ сэргэлтийн бодлого гэж үндсэндээ энэ 2 жил ковидын нөхцөл байдлын улмаас манай эдийн засаг бас нэлээн доголдсон. Ер нь цаашдаа бол одоо Шинэ сэргэлтийн бодлого гэдэг хууль гаргаж байж ингэж бас аливаа бүх 6 төрлийн одоо хөгжлийн төлөвлөсөн байна аа. Энэ дээр бол үйлдвэржилтийн сэргэлт гэж байна. Аль ч Засгийн газар бол бас үйлдвэржилтийг, дотоодын үндэсний үйлдвэрлэлээ сэргээе гэсэн одоо лоозон тавьж ирсэн. Лоозон гэдэг нь ер нь хэрэгждэггүй. Монгол Улсад болбол үйлдвэржилтийн орон биш, зүгээр хэрэглээний дээр суурилсан ийм орон болсон шүү дээ. Одоо ашигт малтмалаа гадагшаа бэлэнчилж түүхийгээр нь зараад, орж ирсэн жоохон доллароо, тэгээд хэрэглээний бүх зүйлдээ эргээд гадагшаа цацчихдаг. Тийм болохоор үндэсний үйлдвэрлэл маш чухал аа. Энэ чинь бол дотоодын ажилгүйдлийг бууруулна, ядуурлыг бууруулна, гуч дөчин хувийн ажилгүй л ядууралтай гэж байна. Тэгэхээр яг үндэсний үйлдвэржилтийг сэргээх бодлогоо энэ дээр нэлээн тодорхой тавимаар байна. Эдийн засаг, татварын бодлогоор үндэсний үйлдвэрлэлийг сэргээнэ ээ гэж. Ялангуяа үндэсний үйлдвэрлэлийг дотоодын үйлдвэрийг бол одоо дотооддоо хийж болох юмыг хийж байсан юмсаа бол хамгаалах хэрэгтэй. Импортын татварыг нэмэгдүүлэх, эдийн засгийн одоо хөшүүрэг хэрэглэж, үүнийг бол бүр нэлээн тодорхой тавьж өгмөөр санагдаж байна аа. Тэгэхгүй бол лоозон болоод өнгөрчихдөг юм аа. Энэ дээр бол хариулаач ээ. 
Ер нь Монголд болбол бас мөнгө төгрөгтэй, бас тодорхой хориглолт хийчихсэн. Юм хийе гэсэн хүмүүс бол бишгүй байна. Гадна талд гаалийн тавхан хувьтай байхад дотоодын үйлдвэр сэргэдэггүй юм аа. Яагаад дэлхийн худалдааны байгууллагад элсчхээд Орос, Хятад хоёр гуч дөчин хувиас дээш, жаран таван хувь нь хүртэл татвартай байна уу? Манайх яагаад дунд нь тавхан хувийн татвартай байгаа юм. Манайх руу бараа бүтээгдэхүүн орохдоо энэ хоёр улсаас болбол хөрш улсуудаас уулын уруу өнхөрч байгаа юм шиг оруулна. Бид нар уул өөд юм одоо түрж гарахтай адилхан. Ийм болохоор манайд үндэсний үйлдвэр хөгжихгүй байгаа юм аа. Дэлхийн худалдааны байгууллагад элссэн улс орнууд, ялангуяа хөрш орнууд ижилхэн тарифтай байх ёстой. Үүнийг бүр салбар салбар дээр мөрдүүлэх дээр одоо бүр анхаарч ажилламаар байна. Тэгж байж дотоодын үндэсний үйлдвэрлэл хэрэглэнэ. Түүнээс ийм ерөнхий лоозон тавиад бол нэмэргүй ээ гэдгийг бас хэлье. 
Ялангуяа энэ хөдөө аж ахуйн бүтээгдэхүүн, хөнгөн хүнсний үйлдвэрийг хөгжүүлэх талаар болбол тодорхой зүйл бол бөөрөнхий юм тавьсан байна. Тодорхой зүйл байхгүй байна. Энэ асуулт асууя. Энд бас нэг. Энэ 22 онд үе шаттайгаар өргөн мэдүүлэх хуулийн төслийн жагсаалтад хөдөө аж ахуйд холбоотой Малын тоо, толгойн албан татварын тухай хуульд нэмэлт, өөрчлөлт оруулах тухай, Засгийн газрын тухай тусгай сангийн тухай хуульд өөрчлөлт оруулах тухай, Нэмэгдсэн өртгийн албан татвараас чөлөөлөх тухай хуульд гээд ийм 3 зүйл орсон байна. Энэ нэмэх энэ гурвуулаа хэрэгжихээр одоо орсон уу? Энэ өөрчлөлт ороогүй биз дээ. Нэмэгдсэн өртгийн албан татвар ялангуяа тэр нөгөө дотоодод үйлдвэрлэх ургамлын тос ч юм уу. Одоо чихрийн манжин сахар ч юм уу, ийм үйлдвэрлэлийг дэмжих талаар одоо оруулсан хууль гэж ойлгож байгаа шүү дээ. Энэ одоо бүгд орсон биз дээ. Хөдөө аж ахуйн сайдаас асууя. 
Ж.Ганбаатар: Болорчулуун гишүүний асуултад хариулъя. Жавхлан сайд, Хөдөө аж ахуйн сайд бэлдэж байгаарай. 
Б.Жавхлан: Болорчулуун гишүүний асуултад хариулъя аа. Ер нь аж үйлдвэржилтийн бодлого болбол энэ зуун дамжсан бодлого оо. Энэ бол үнэн. Үеийн үед байдаг ийм бодол байх. Энэ удаагийнх мөн л одоо хязгаарлах хүчин зүйлд яах аргагүй л одоо судалгаагаар ингэж орж ирж байгаа ийм зүйл. Гэхдээ энэ удаа яг таны хэлж байгаа шиг лоозонгийн шинжтэй, ийм нэг тунхаглалын шинжтэй юм болоод хоосон хүн битгий үлдчихээсэй гэж одоо манай Засгийн газар их хичээж ажиллаж байгаа. Энэ дээр нэлээн судалгаанууд хийсэн. Энэ оруулж ирж байгаа тогтоолын төслөөр 5 хавсралт батлагдаж байгаа юм. 5 хавсралтын 2 дугаар хавсралт дээр нь эдгээр 6 чиглэлээрээ хийгдэх ерөнхий одоо хөтөлбөрүүд маш тодорхой гарсан байгаа. Энэ дундаас хамгийн их олон хөтөлбөр дэх заалттай нь болбол энэ аж үйлдвэржилтийн сэргэлтийн хөтөлбөр юм байгаа юм. Энэ дотроо 5 одоо хэсэг ийм бүлэг хөтөлбөрүүд орсон байгаа. 
1 дүгээрт нь ашигт малтмалын чиглэлээр, 2 дугаарт нь одоо нэмүү өртөг шингэсэн хүнд үйлдвэрүүдийг хөгжүүлэх гээд. 3 дугаарт газрын тосны чиглэлээр, 4 дүгээрт нь хөдөө аж ахуйн чиглэлээр, 5 дугаарт нь инновац шингэсэн аж үйлдвэр, шинэ одоо технологи, аж үйлдвэр гээд. Эдгээр бүхий л одоо салбаруудыг хамарсан байдал маань ер нь аль болох аж үйлдвэрийн салбар дээр юм үлдээхгүй чиглэл дээр л бид ингэж төлөвлөсөн байгаа. 
Үүнийг дагаад мөн дараагийн хавсралт дээр нь төслүүд байгаа, төслүүд байгаа. Энэ төслүүд дээр бол харин маш тодорхой зүйлүүд орсон байгаа. Ялангуяа хүнд үйлдвэрийн чиглэлээр. Эрдэнэт үйлдвэрийг түшиглэсэн одоо зэсийн эцсийн бүтээгдэхүүн гаргах, нүүрсний бүлэг ордуудыг дагасан, мөн нүүрсийг баяжуулах, эцсийн бүтээгдэхүүн гаргах гээд. Мөн одоо бүс нутгийн хөгжлийг дагасан мөн аж үйлдвэржилтийн ийм бодлогууд төслүүд байгаа. Үүнийг мэдээж одоо бүхий л талаар дэмжинэ. Түүнд болбол татварын бодлогоор ч одоо орсон байгаа. Тийм учраас энэ дээр одоо Их Хурал дээр хэлэлцэх явцад та тодорхой саналууд байвал хэлээрэй. Бид нар нэг судалъя.

Яг таны саяын энэ ярьсан үндсэн зүйлүүд бол одоо ямар ч байсан тогтоолын хавсралтууд бол нэлээн дэлгэрэнгүй байдлаар орсон байгаа. Саяын тэр хуулиудтай холбоотой асуудал дээр би Мэндсайхан сайд хариулчих уу, тийм ээ. Байхгүй ээ. Хөтөлбөрт орсон байгаа.

Ж.Ганбаатар: 4 номерын сайд хариулъя. Хариулах хугацаа 1 минут.
З.Мэндсайхан: Болорчулуун гишүүний асуултад хариулъя. Шинэ сэргэлтийн бодлогын, аж үйлдвэрийн сэргэлт болон хот хөдөөгийн сэргэлтээр, хөдөө аж ахуйн салбартай холбоотой 3.4, 3.5, 4.4 гэсэн заалтууд дээр тодорхой зорилтууд орсон байгаа. Энэ хүрээнд малын гаралтай шир боловсруулах хөтөлбөр дээрээ бид малын гаралтай шир боловсруулах үйлдвэрүүдийг бий болгох, мөн түүнчлэн одоо бүсчилсэн хорио цээрийн бүс бүхий мах боловсруулах үйлдвэрүүдийг бий болгохоор энэ төслийн хүрээнд оруулсан байгаа. Нэмэлт оруулах хуулийн хүрээнд бол таны хэлж байгаа 3 хуулийн төслийг зүгээр Их Хуралд өргөн баригдсан, Байнгын хороонд өргөн баригдсан байгаа төсөл дээр орсон маань над дээр байгаа дээр бол алга байна. Гэхдээ тэр Нэмэгдсэн өртгийн албан татварын хууль болон одоо нөгөө Малын албан татвар, тоо толгойн татварын хуульд орж байгаа өөрчлөлт бол Засгийн газрын газар тариалангийн бүс нутгийг дэмжих дотоодод бий болсон түрүүн таны хэлдэг ургамлын тос болон чихрийн манжин энэ тэрийг дэмжих чиглэлээр энэ хуулийн төслийн өөрчлөлтүүдийг оруулж өгч байгаа. 
Ж.Ганбаатар: Гүйцээгээд 1 минут хариулах уу, дутуу орхичхов уу үгүй юу. Хүнс, хөдөө аж ахуйн сайд 1 минут нэмж өгье. 4 номер.

З.Мэндсайхан: Өргөн барьсан хуулиудын жагсаалтын үе шаттай өргөн мэдүүлэх, хуулийн тав дээр малын тоо толгой дотор байгаа. 6 дээр Засгийн газрын тусгай сангийн хуульд өөрчлөлт оруулах үеэр хөдөө аж ахуйн дэмжих санг аж ахуйн тооцоо, төрийн өмчит үйлдвэрийн газар болгохоор бид нар Төсвийн тухай хууль дээрээ өөрчлөлт анх энэ 22 оны төсөв өргөн барихдаа өөрчлөөд оруулаад ирчихсэн байгаа. Тэр нэмэгдсэн өртгийн албан татварын танд тараагдсан хувь дээр бол байна. 
Ж.Ганбаатар: Өөрсдөө ч уншиж амжаагүй юм уу даа. Их Хурлын гишүүд бол уншчихсан.

З.Мэндсайхан: Би энэ өөрийнхөө надад байгаа дээр бол хасагдаад ороод ирчихсэн байна л даа. Их Хурлын гишүүдэд тараагдсан дээр бол байгаа. Энэ зүгээр.

Ж.Ганбаатар: Их Хурлын гишүүд бол уншиж амжаагүй. Та бол уншаад амжчихсан юм байна. 

Жавхлан сайд 1 минут.

Б.Жавхлан: Тэрийг Болорчулуун гишүүн ээ, тэгэхдээ бас эргэж харах хэрэгтэй шүү. Хөдөө аж ахуйн чиглэлийн гээд бид нар ингээд ерөнхийд нь ярьж болно. Ганц тухайлан одоо нэг бүтээгдэхүүн дээр онцолж тэгж гаргах нь болбол бас энэ өөрөө эрсдэлтэй шүү. Үүнийг дагаад маш олон одоо бүтээгдэхүүнүүд гарч ирж, бас энэ нэмүү өртгийн албан татварыг чөлөөлүүлнэ ч гэдэг юм уу нэг ийм хавтгайрсан ийм зөрчил үүснэ ээ. Тэгэхээр тэрийг тухайлан бүтээгдэхүүн гэж оруулах нь болбол бас энэ бол хоёр талтай. Үүнийг Их Хурал дээр хэлэлцэх явцад бас дахиж эргэж харж хэлэлцэнэ биз. Одоо тэр ургамлын тос гэж ургамлын тос үйлдвэрлэдэг нэг хоёр л гэхээр нэг, бараг ганцхан компани байгаа шүү дээ. Тэр компанид зориулж гаргаж байгаа юм шиг тийм хууль санаачилж оруулмааргүй байгаа юм. 
Ж.Ганбаатар: Болорчулуун гишүүн 1 минут тодруулъя. Хариулт хангалтгүй гэсэн. 
Х.Болорчулуун: Гишүүдэд тараагдсан хувь дээр энэ хөдөө аж ахуй холбоотой 3 хууль бол гурвуулаа байна. Сайд нар байгаа тэр хуулийн төсөл дээр байхгүй байна гэж яриад байна л даа. Би тэгэхдээ тэр нэг аливаа нэг нэр зааж, одоо ургамлын тос ч юм уу, чихрийн манжин, сахарын үйлдвэрлэл гэж арьс ширнийх гэж заах гээгүй ээ. Зүгээр хөдөө аж ахуйн салбар гэдгээр нь одоо ерөнхийд нь бас ярьж байгаа л даа. Тийм.

Ж.Ганбаатар: Ер нь гишүүдэд бас танилцах хугацаа ховор, бага байсан шүү. Өглөө л яасан.

Жавхлан сайд. Уул нь тэр салбарын сайд нь хариулмаар байна. Утсаа оролдоод суугаад байх юм. Жавхлан сайд. Их Хуралд хүндэтгэлтэй хандана шүү, дарга аа. Хүн асуулт асууж байхад чинь өөр үед бол
Б.Жавхлан: Болорчулуун гишүүн ээ, одоо ямар ч байсан НӨАТ-ын хууль дээр нэмэлт, өөрчлөлтөөр тэр асуудал нь бол хөндөгдөөд орж байгаа. Асуудал нь өөрөө зүйл заалтаар хөндөгдөөд орж байгаа учраас хэдүүлээ хэлэлцэх явц дээрээ дахиад ярилцъя тэгэх үү? Баярлалаа. 
Ж.Ганбаатар: Толгой дохилоо, тэгье гэж байх шиг байна. Доржханд гишүүн асуултаа асууя. 
Т.Доржханд: Яах вэ, энэ урд талын дээр хэдэн хуудаснууд нь яах вэ? Энэ нэг 20 төсөл байна л даа. Тэгээд 10 жилийн хугацаанд хэрэгжүүлнэ ээ гэж орж ирж байна аа. Тэгэхээр асуулт байна аа. 
20 төслийн нийт шаардлагатай эх үүсвэрийн яг дүн нь хэд юм бэ? 10 жилийн хугацаанд. Яг ямар ямар эх үүсвэрээр санхүүжүүлэх юм бэ? Энэ 20 төслийг. 1 дүгээр асуудал.

2-т нь болохоор 2020-2025 онд улсын хөрөнгө оруулалтын хөтөлбөр гэдэг юм баталсан. Улсын Их Хурал. Түүн дээр 200 гаруй төслийг нийтдээ 50 их наяд төгрөгөөр санхүүжүүлнэ ээ гээд Улсын Их Хурлын тогтоол гарчихсан байгаа. Гэтэл бид нарын хүчин чадал бол боломжгүй байгаа шүү дээ. Гэтэл үүнийхээ хажуугаар дахиад эх үүсвэр нь яаж хийгдэх нь тодорхойгүй, дахиад ийм 20 төслийг оруулж ирж байгаа тохиолдолд энэ эх үүсвэр маань хэд болж өсөх юм бэ? Тэгээд хоорондоо уялдаж байгаа юм уу гэдэг 2 дахь асуулт.

3-т нь болохоор яах вэ, энэ агуулгын хувьд бол зөв л дөө. Бид нар нөгөө төсвөөрөө санхүүжилтээ хийхдээ нэг баахан хөшөө дурсгал цементүүд, ингээд үр ашиггүй зуурчихдаг бол одоо ингээд том төслүүд рүүгээ оруулъя аа гэдэг нь агуулга нь бол зөв. Боомт руугаа эдийн засаг лугаа мөн үү, дахиж Богд Зонхов шиг ийм одоо санхүүжилтийг хийхээ больё оо гэсэн байдлаар би тэгж харж байна. Тэгээд тэр агуулгаар бол дэмжиж байна. Гэхдээ энэ үндсэн одоо салбарууд чинь Монгол Улсын хувьд бол уул уурхай нэг, яалт ч үгүй эдийн засгийн том нөөц потенциал, хөдөө аж ахуй 2, 3-т нь аялал жуулчлал шүү дээ. Монголын давуу тал нь. Тэгээд аялал жуулчлалын салбарт ямар нэгэн төсөл, томоохон төсөл хэрэгжүүлэхгүй юм уу, тэгээд ковидыг дараа чинь дэлхий даяараа ингээд шинэ сэргэлтийн асуудал чинь номер 1 нь аялал жуулчлал гээд дэлхий даяараа ингээд явж байна шүү дээ. Гэтэл Монгол Улс яагаад аялал жуулчлалынхаа төсөл рүү оруулахгүй байгаа юм бэ? Энэ дээр ингээд тодорхой хариулт өгмөөр байна. 
Нэгэнт энэ сайд нар ирсэн дээр нэг яг энэ Эдийн засгийн байнгын хорооны хуралдаан өглөө Хууль зүйн байнгын хорооны хуралдаан дээр Хууль зүйн яамнаас асууж байсан Богд Зонхов гэдэг барилгыг барихад аль хэдийн ингээд бариад санхүүжилт нь Улсын Их Хурлаар батлагдаагүй, тендер шалгаруулалт нь явагдаагүй байхад тэнд ингээд бүтээн байгуулалт хийгдчихсэн байна аа. Үүний цаад эзнийг нь тодорхойлооч ээ гэсэн цагдаагийн байгууллага, Тагнуулын ерөнхий газар, Авлигатай тэмцэх газар дээр нь мөн Хууль зүйн яаманд өгсөн. Бүгдээс нь бичиг ирж байна. Ямар бичиг ирж байна аа гэхээр бид нар мэдэхгүй ээ, үүнийг холбогдох сайд нараас нь асуугаач ээ, 1 дүгээрт Соёлын сайдаас асуу, 2 дугаарт сангийн сайдаас асуу, 3 дугаарт Барилга, хот байгуулалтын сайдаас асуу гэсэн ийм бичиг ирж байна аа. Үгүй ээ, тэгээд энэ улс чинь хуультай юм уу? Хуульгүй юм уу, хэн нэг нь арга хэмжээ авдаггүй юм уу? Тийм болохоор энэ Богд Зонховын яг ар талд нь захиалагч нь хэн юм бэ? Монгол Улсын хуулийг даваад тендергүйгээр тийм ээ, бүтээн байгуулалт хийгээд дараа нь төсөв рүү шахдаг тэр хэргийн эзэн хэн юм бэ? Үүнийг Соёлын сайд нь хэлмээр байна. Барилга, хот байгуулалтын сайд байгаа бол хэлмээр байна. Сангийн сайд энэ дээр хяналт тавьж байх ёстой шүү дээ. Тендер дээр. Хэлээч ээ. 
Үүнийг би албан ёсоор шаардана шүү.

2 дугаарт, энэ яаралтай хэлэлцэх хуулийн жагсаалт гэж байна аа, 7 хууль байна аа. Үүн дотор бол төрийн болон орон нутгийн өмчийн хөрөнгө, бараа ажил, үйлчилгээ худалдаж авах тухай хуулийн төсөл гэж орж ирсэн байна. Яг ямар асуудлууд байна аа? Яг үүний цаана нөгөө шууд худалдан авалтын асуудал байна уу, үгүй байна уу. Энэ яагаад яаралтай юм бэ гэдгээ тайлбарламаар байна. 
Мөн төрийн албаны тухай хуульд нэмэлт, өөрчлөлт оруулах тухай хуулийн төсөл гээд яагаад энэ бас яаралтай болчхов оо гэдэг дээр тайлбар өгөөч ээ. 
Эцэст нь энэ 2022 онд үе шаттайгаар өргөн мэдүүлэх хуулийн төслийн жагсаалт гэдэг дээр аравт нь эдийн засгийн сэргэлтийг дэмжих, хөгжлийн төслийг санхүүжүүлэх нөхцөлийг бүрдүүлэх тухай анхдагч хууль нь... /минут дуусав/

Ж.Ганбаатар: Хэн хариулах вэ? Жавхлан сайд.

Б.Жавхлан: Доржханд гишүүний асуултад хариулъя аа. Энэ төслүүд болбол бусад хөгжлийн хөтөлбөрийн төслүүдтэй бол нягт уялдаа холбоотой. Ихэнх нь ер нь давхцаж байгаа шүү. Ихэнх нь давхцаж байгаа. Аялал жуулчлалыг та хөндөж ярилаа. Энэ аялал жуулчлалыг хөгжүүлнэ гэдэг маань бид энэ зургаагаа бид их сайн хөгжүүлж байж энэ хязгаарлагч нараасаа салж байж түүний дараа аялал жуулчлал, төрийн оролцоотой оролцоогүй, өөрөө хөгжих бүх боломж нь бүрдэнэ. Ялангуяа энэ боомт дээр боомтод байгаа энэ дэд бүтцүүд байна. Зам тээвэр гээд хилийн боомтууд, агаарын боомтууд, газрын боомтууд, хуурай газрын боомтууд гээд, эрчим хүчний одоо энэ хязгаарлагч, мөн төрийн бүтээмж энэ бүхэн ингээд сайжраад одоо байгаа энэ хязгаарлагч нараас салах юм болбол бусдыг нь болбол энэ аялал жуулчлалын салбар дээр байгаа хөрөнгө оруулагч нар хувийнхан өөрсдөө аяндаа хийгээд явна аа гэж бид ингэж төлөвлөж харж байгаа юм. Тийм учраас энэ дээр төслүүд дээр болбол тийм бид нар бодлого барьж байгаа. Ер нь бид төрөөс хийж болох бүхий л одоо боломж, дэд бүтцүүдээр нь хангана. Үүний эцэст болбол аялал жуулчлал битгий хэл бусад бүх салбарууд хөгжих бүрэн боломжтой орж ирнэ. Түүн дээр болбол төсвийн хөрөнгөөр биш улсын хөрөнгөөр биш хувийн хөрөнгө оруулалтаар, төр, хувийн хэвшлийн түншлэлээр, энэ бүх одоо салбарууд, бусад салбарууд нь амжилттай хөгжинө өө гэсэн ийм төлөвлөлттэй байна аа. 
Богд Зонхов төслийн хувьд болбол Засгийн газар бүрэн хяналт тавиад явж байгаа. Нэг төгрөгийн ч зардал гараагүй. Тендер зарлаагүй, гэрээ нь хийгдээгүй. Хэзээ төсвийн хяналт эхэлдэг вэ гэхээр тендер нь зарлагдаад, гэрээ нь хийгдээд, гүйцэтгэл яваад, санхүүжилт яваад энэ процессууд дээр төр хяналт тавьдаг, төр хяналт тавьдаг. Тийм учраас энэ одоо хяналт тавих энэ харилцаанууд нь үүсээгүй учраас хяналт тавих одоо тийм тохиолдол гараагүй гэсэн үг. Одоо байгаа, баригдсан байгаа асуудлын талаар ярьж байгаа бол үүнийг барилга барих зөвшөөрлийг нийслэлээс өгч байгаа. Тэр газрыг нь хаанаас өгсөн юм, бас л мөн нийслэлээс өгч байгаа. Тэндээс тодруулах нь зүйтэй байх гэж бодож байна. Соёлын сайд бол энд юу ч мэдэхгүй. Соёлын сайд юу хийсэн бэ гэхээр ямар ч байсан 22 оны төсөвт 21 оны төсөв дээр төсөв нь ороод ирсэн. Яг гүйцэтгэе гэтэл зураг төсөв нь юу ч байхгүй, зураг төсөв нь юу ч байхгүй. Тэрийгээ зураг төсвийгөө бүр анхных нь зураг төсвийг нь хийлгэе гэтэл ингээд Барилгын хөгжлийн институтээс тийм төсөвтэй төсөл гараад ирсэн. Ингээд тендер зарлах эсэх дээрээ нэлээн эргэлзээтэй байж байгаад өдийг хүрсэн. Тэгээд ингээд асуудал үүссэн. Ийм байгаа. 
3 хууль дээр ийм байгаа шүү. Тендерийн юу юу билээ? Тийм. Худалдан авалтын хууль бол 2013 оны хууль байгаа. 2013 оноос хойш ерөөсөө гар хүрээгүй. Цаг үеэ дагаад одоо эдийн засаг маань одоо маш их тэлж байна. Худалдан авалтууд, хөрөнгө оруулалтууд одоо үлэмж хэмжээгээр нэмэгдсэн байгаа юм. Тийм учраас энэ хуулийг шинэчилсэн найруулгаар хийж байгаа. Нэмэлт өөрчлөлт үндсэндээ бараг 80 хувьд нь өөрчлөлт оруулж байгаа, 80 хувьд нь өөрчлөлт оруулж байгаа юм. Тэр бол одоо маш олон одоо асуудал үүсгээд байгаа маш олон зүйлүүдийг хөндсөн нэлээн тийм шинэлэг, бүтээмж сайтай ийм хууль орж ирнэ ээ гэдэгт итгэлтэй байгаа. 
Яг таны сайн тодорхой асуусан тэр шууд гэрээ. Одоо байгаа хууль дээр л шууд гэрээг хөндсөн байдаг. Тэр нь болбол одоо худалдан авалт хийх, эсвэл тендер зарлаад сонирхогч одоо орж ирээгүй тохиолдолд шууд гэрээ хийх тохиолдол үүснэ ээ гээд одоо ямар нөхцөлөөр хийх вэ гэсэн ийм зохицуулалтууд байдаг. Мөн түүн дээр нэмээд илүү одоо төрийн энэ бүтээмж, хөрөнгө оруулалтуудыг хурдасгах үүднээс эдгээр төслүүд ч юм уу, нөгөө хөгжлийн бусад том хөтөлбөрүүд дээр ч юм уу ... /минут дуусав/

Ж.Ганбаатар: Жавхлан сайдад нь 1 минут нэмж өгье. 
Б.Жавхлан: Шууд гэрээгээр хийж болох юм. Гэхдээ шууд гэрээгээр хийх, одоо арга зам нөхцөлүүдийг нь болбол одоо байгаа энэ хуульд хийсэн заалтуудаар явна аа гэсэн үг. Тэгээд тиймэрхүү байдлаар одоо хууль өргөн барьж байгаа. Хуулиудыг ингээд шат дараатайгаар энд заагдсан 19 хуулийг өргөн бариад явна. Тэгэхээр өргөн барьсан үед болбол Их Хурал дээр өшөө илүү их тодорхой саналууд дээр заалтууд дээр ярих боломжууд гарна байх аа гэж бодож байна. 
Төрийн албаны хуулийг юуных нь хариулаадхаач. Хууль зүйн яамныхан.

Ж.Ганбаатар: Би удирдъя, тэгэх үү? Засаг дээр Сангийн сайд удирддаг байж магадгүй байх. Яасан гэлээ. Одоо хэн асуултад хариулах юм? Нэмж, хариулт тодорхой юу, тодруулах уу? Нэмж асуулт байна уу? Хэн нэмж хариулах юм? Сайнзориг дарга. Би нэмж хариулахаас өмнө нэг зүйл сануулж хэлье. Энэ шинэ сэргэлтийн бодлогыг Байнгын хороо дэмжиж байгаа учраас хэлэлцэж байгаа шүү, дэмжихгүй байгаа юм байна, байна гээд янз янзын юм энэ шинэ сэргэлтийн бодлогыг чинь хуульд нийцүүлэх ёстой. Маш сайн бодлого, зөв. Гэхдээ шинэ гээд том нэртэй юм байна аа гэж. Би энэ нэр томьёо руу хэтэрхий их анхаар, энэ эдийн засгийн байнгын биш ээ. Их Хурлаас томилогдсон зөвлөх нь энэ хуульд нийцэхгүй байна аа гээд ийм зөвлөмж гаргаад байгаа юм. Сайнзориг оо, Сайнзориг дарга аа. Энэ зөвлөмж. Энэ зөвлөмжийг хараарай. Яах вэ, цар тахалд нийцүүлсэн байхыг үгүйсэхгүй. Тэгэхдээ цар тахал чинь 10 жил үргэлжилнэ гэж бодож байгаа юм уу, үгүй юу. Энэ хууль чинь 10 жилийн хууль шүү дээ. 10 жил хэрэгжинэ. Сайнзориг дарга аа. Тэгэхээр та үүнийгээ сайн хараарай. Энэ хуульд нийцүүлээд явчихвал уул нь асуудалгүй байхгүй юу. Энэ сайн бодлого нь зөв. Тэгэхдээ Их Хурал чинь одоо ингээд сайн болгохын төлөө бид хяналт тавиад сайжруулж байгаа шүү дээ, сайд нараа. Тэгэхгүй бол тэгээд л хамаг зүйлээ та нар баталж өгсөн шүү дээ. Та нар тендерийг нь тендергүй хий гэж хэлсэн шүү дээ. Та нар энэ хуулийг хий гэсэн шүү дээ гээд ингээд байхгүй 2 талаасаа нийлээд сайн зүйл, зөв зүйл хийгээд зөв цэгээс яваад наадах эдийн засгийг одоо сэргээнэ гэж байгаа бодлого чинь зөв өө. Эдийн засгийн байнгын хороо дэмжлэггүй яах вэ дээ. Тэгэхдээ зөв талаас нь хэлж байна. Тэгээд янз янзын хүмүүс над руу дэмжихгүй байгаа юм уу гээд байх юм. Дэмжиж байна. Тэгэхдээ сайн болгох гээд байна. Сайнзориг оо. Үүнийг ирж ав, надаас, май. Тэгээд хэн гүйцээгээд аль сайдаас асуусан юм? 

Үндэсний хөгжлийн газар хариулъя. 2 номер.

Х.Батжаргал: Доржханд гишүүний асуусан асуулт дээр нэмж тодруулъя аа. Нийт 20 төслийн нийт шаардлагатай санхүүжилт урьдчилсан байдлаар баримжаалсан төсөвт өртөг бол 57 их наяд 44 тэрбум гэж гарч байгаа бүр нарийвчлаад бол мэдээж ТЭЗҮ эцэслэх ТЭЗҮ тооцоо судалгаанууд бол бүрэн хийгдсэний дараа бол нарийвчилсан тооцоонууд бол нарийвчлагдаад гарна. Үүнээс бол улсын төсвийн хөрөнгөөр 2 их наяд. Гадаадын зээл тусламжаар 10 их наяд, төр, хувийн хэвшлийн түншлэлээр 17 их наяд. Шууд хөрөнгө оруулалтаар гадаад дотоодын 17 их наяд байхаар ингэж тусгагдсан байгаа. 
Мөн санхүүжилтийн эх үүсвэрийг бас тодорхой болгох шаардлагатай бас төслүүд бас байгаа. Тэр бол бас нэг 9 их наяд болж байгаа. Ингээд нийт 57 их наядын ийм санхүүжилт шаардлагатай байгаа. Өмнө нь улсын хөрөнгө оруулалт, дунд хугацааны хөгжлийн бодлоготой бол 95 хувийг нь нийцэлтэй гэсэн судалгаа шинжилгээний дүн бол гарсан байгаа. 21-25 онд хөгжүүлэх 5 жилийн үндсэн чиглэл болон түүний хавсралтаар батлагддаг улсын хөрөнгө оруулалтын хөтөлбөрт 20 төслөөс бол 19 төсөл шууд уялдаж байгаа. Өөрөөр хэлэх юм бол улсын хөрөнгө оруулалтын хөтөлбөрт байгаа 235 төслөөс энэ эдийн засгийн сэргэлт болоод энэ хязгаарлагч хүчин зүйлсийн зангилааг нь арилгах, энэ чиглэлээр бол нэн яаралтайгаар эдгээр 20 төсөл шаардлагатай юм аа гэдгийг эрэмбэлж гаргаж ирсэн байгаа юм аа. 
Ж.Ганбаатар: Энэ тогтоол дээрээ тэгээд нэн яаралтай хэлэлцэх энэ тэр гээд манай Байнгын хорооны биш ээ, манай одоо Их Хурлын ажлыг ингээд л заагаад л явуулчхаж болдог юм уу. Сайнзориг дарга гүйцэж хариулъя. Сая наад юу зөвлөхийн өгсөн асуултад бас хариулаарай гүйцээгээд. 3 номер.

П.Сайнзориг: Ганбаатар даргын асуултад хариулъя аа. Доржханд  гишүүний асуултад хариулъя. Төрийн албаны хууль дээр бол тодорхой хэрэгжилтийн үр дагаврууд бол хийгдэж байгаа. Энэ удаагийн зүгээр яаралтай хэлэлцүүлэх хуулийн жагсаалтад орсон өөрчлөлт маань хот хөдөөгийн сэргэлтийн асуудал дээр орон нутаг дахь бас боловсон хүчний асуудал бас тулгамдаж байгаа асуудлууд үүсээд байгаа. Үүнтэй холбоотойгоор Улаанбаатар хотын болон дүүргүүдээс бусад орон нутагт ажиллаж байгаа төрийн албан хаагчид тавигдаж байгаа болзол шалгуурыг багасгах бас нэг тодорхой, одоо багасгаж үзэх ийм шалгуурыг бас оруулахаар яригдаж байгаа. Ингэхгүй бол бас бүх одоо орон нутагт бас боловсон хүчний асуудал хомстох, эргээд Улаанбаатар луугаа бас тэмүүлэх ч гэдэг юм уу иймэрхүү бас энэ төвлөрлийг саармагжуулах энэ арга хэмжээтэйгээ мэдээж орон нутгийн хөгжил бас цаашдаа бас хүний нөөцөөсөө бас шалтгаалж байгаа. Үүнтэй уялдуулж бас энэ хуулийн төсөл орж ирж байгаа, оруулж ирэхээр бид нар бэлтгэж байгаа.

Ж.Ганбаатар: Болно оо. Доржханд гишүүн 1 минут тодруулъя.

Т.Доржханд: Баярлалаа. Би тэр Богд Зонховын асуудлаар бол холбогдох сайд нараас нь өөрсдөөс нь мэдээлэл авмаар байгаа юм аа. Тийм болохоор Номин сайд хариулмаар байна. Тэгээд Барилга, хот байгуулалтын сайд нь байна уу, төлөөлөл нь байна уу? Хариулмаар байна. Улаанбаатар хотын төлөөлөл байна уу? Хариулмаар байна. Үүнийг бол би эцэст нь дуустал бол явна аа, ар талд нь хэн байна вэ гээд ийм юмыг бид нар зогсоохгүй бол болохгүй шүү дээ. 1.

2-т нь энэ 57 их наяд төгрөгийн эх үүсвэр байна аа. Үүнээс чинь болохоор 10 их наядыг нь зээл тусламжаар, тэгээд төр, хувийн хэвшил 17, шууд хөрөнгө оруулалт гээд энэ эх үүсвэрүүд чинь бодитой биш шүү дээ. Яаж та нар төлөвлөөд байна аа? Тэрийгээ хэлмээр байна аа. Өрийн тааз чинь ингээд 60 хувь гээд үнээгээ үнэнчээр ингээд тулчихсан байгаа. Гэтэл энэ зээл тусламж чинь өр өсгөнө өө нэг. Энэ пи пи пи-үүд чинь бүгдээрээ Засгийн газрын баталгаатай л хэрэгжих байх. 
Ж.Ганбаатар: Хэн хариулах вэ? Жавхлан сайд хариулъя. Тодруулга нэг минут.

Б.Жавхлан: Доржханд гишүүн ээ. Эдгээр төслүүд маань ТЭЗҮ нь бэлэн биш байгаа. Ер нь бид энэ хөгжлийн хязгаарлагч өгсөн зүйлүүдийг ойрын нэг 4-5 жилд тайлах ийм төслүүд. 10 жилийн хугацааны дунд хугацааны энэ хугацаа маань болбол энэ бүтээн байгуулалтуудаа хийгээд, ашиглалтад оруулаад, эдийн засгийн үр өгөөжийг нь аваад, дотоодын нийт бүтээгдэхүүн тэлээд. Энэ явах хугацаа чинь өөрөө 10 жил. Одоо ТЭЗҮ байхгүй ийм төслүүдийн хувьд бид тодорхой яг ТЭЗҮ-д үндэслэсэн хөрөнгө оруулалтын дүн тавих боломжгүй, боломжгүй. Ихэнх төслүүд нь ийм байгаа. Ихэнх төслүүд нь. 

Санхүүжүүлэх хэлбэрийн хувьд болбол мэдээж төрөөс, төр, хувийн хэвшлийн түншлэл, гадаадын шууд хөрөнгө оруулалт гэсэн ийм идэвхтэй хослол дээр л суурилж явна. Төрөөс явах санхүүжилт нь бол маш тодорхой. Бид одоо байгаа төсөв дагасан төсөв тойрсон олон одоо ... /минут дуусав/

Ж.Ганбаатар: Номин сайд 1 минут хариу хэлчихье. 3 номер.

Ч.Номин: Доржханд гишүүний асуултад хариулъя аа. Богд Зонховын хувьд болбол ямарваа нэгэн одоо төсвийн зарцуулалт хийгдээгүй, ямар нэгэн тендер зарлагдаагүй, гүйцэтгэгч шалгаруулаагүй. Яг л одоо Жавхлан сайдын хэлсэн байдалтай байгаа. Тийм учраас одоо Соёлын яамны зүгээс ямар нэгэн хэрэгжилтийн хяналт хийх ямар ч боломж нөхцөл үүсээгүй байгаа. Тухайн барилга барьсан газар нь одоо ямар нэгэн байдлаар Соёлын яаманд ямар ч хамааралгүй. Одоо тэгэхээр одоо Улаанбаатар хотоос Улаанбаатар хотын Байгаль орчны газар дээр тухайн газар нь байж байгаа. Мөн ялгаагүй байгаль одоо барилга байгууламж барих зөвшөөрөл нь Улаанбаатар хотоос өгдөг, ийм байдалтай л байж байгаа. Та өөрөө мэдэж байгаа байх. Энэхүү төсөл бол 2020 онд Төсвийн тухай хуульд орж ирсэн. Тухайн үед Төсвийн тухай хуульд орж ирэхдээ одоо яг Засгийн газраас санаачилгатайгаар биш зүгээр төсөөллийн чанартай төсөвтэй орж ирсэн. Соёлын яамны зүгээс болбол одоо 2020 оны 21 оны төсвийн хэрэгжилтийг хангах, одоо хуулийн хэрэгжилтийг хангах үүднээс л зураг ... /минут дуусав/

Ж.Ганбаатар: Бусад сайдууд тодруулгаа Доржханд гишүүнд өгнө биз дээ. 
Батлут гишүүн асуулт асууя. 
Д.Батлут: Та бүхэндээ энэ өдрийн мэндийг хүргэе ээ. Монгол Улсын гадаад өр 2021 оны эхний хагас гэхэд 33 тэрбум болж өссөн байна л даа. Тэгээд хөгжиж байгаа орнуудтай харьцуулах юм бол илүү хурдацтай хөгжсөн ийм дүр зураг байгаа юм аа. Өрийн өсөлт бол богино хугацаандаа эдийн засагт эерэг, урт хугацаандаа бол одоо сөрөг нөлөө үзүүлнэ ээ. Мөн одоо энэ өрийн үйлчилгээнд төлж байгаа төлбөрөөс хамаарч экспортын орлогыг нь дотоодын эдийн засагт хөрөнгө оруулж байгаа оруулах боломжууд одоо хязгаарлагдмал болж хумигддаг. Тэгэхээр бид бүхэн бол энэ өрийн зээлийн хүүгийн зардлаас илүү үр өгөөжөө өгөх төслүүд дээр хөрөнгө оруулалт хийх ёстой. Ингэж байж одоо эдийн засгийн нөхцөл байдал, эдийн засагт үзүүлэх одоо сөрөг нөлөөлөл буурна гэж харж байна аа. Тэгэхээр энэ шинэ сэргэлтийн бодлогод байгаа энэ төсөл хөтөлбөрүүд дээрээс үр өгөөжөө өгөх төслүүдийг нь аль аль нь юм бэ? Ер нь энд гадаадын зээлээр хэрэгжүүлэх гэж байгаа энэ төслүүд чинь бүгд өгөөжөө өгөх үү? Өгөөжөө өгнө гэж харж байгаа бол хэдэн жилийн дараа ямар хэмжээний өгөөж, энэ хоорондын баланс нь одоо яаж гарч байгаа юм бол гэдэг дээр би хариулт авмаар байна аа. 
2 дугаарт нь, бид олон тийм чиглэлтэй салбартай, ингээд хос морьтой ч гэдэг юм уу гурав дөрвөн морьтой ингээд эдийн засгаараа солонгоруулж ажиллах хэрэгтэй л гэж харж ярьдаг л даа. Монгол Улс бол уул уурхайгаас шууд хамааралтай эдийн засагтай байгаа. Дараагийнх нь хөдөө аж ахуй. Тэгээд аялал жуулчлал гээд явах юм шиг байна. Тэгэхээр энэ шинжлэх ухаан технологийн чиглэлийн хөрөнгө оруулалтуудыг бид бүхэн нэмэгдүүлэх, энэ чиглэлээр тодорхой бодлогоор гаргаж ажиллах хэрэгтэй байгаа юм аа. Бид импортлогч биш, илүү экспортлогч орон болох ёстой, түүний төлөө зорьж тэмүүлдэг байх ёстой гэж харж байгаа юм. Тэгээд энэ дээр одоо ганцхан л зорилт байна л даа. Гурван зургаагийн нэг гээд. Инновацад аж үйлдвэрлэлийн дөрөвдүгээр хувьсгал, хиймэл оюун блокчейн зэрэг технологийн дэвшилтэд түшиглэсэн шинжлэх ухааны салбарыг хөгжүүлэх хүний нөөцөө бүрдүүлэх ээ гээд. Энд байгаа Монголд байгаа эрдэмтдээ бид бүхэн ашиглаад цааш яг энэ технологи, инновацийн чиглэл дээр нь илүү старт апуудыг хөгжүүлэх, бүр импортыг орлох бүтээгдэхүүн, технологийг бий болгох тал дээр энэ төлөвлөгөөнд одоо тусгах болохгүй байгаа юм уу, ер нь тийм зорилт дэвшүүлэхгүй байгаа гэж ойлгож болох уу гэж байгаа юм. 
3 дугаарт нь, баяжуулах үйлдвэрлэлүүдийг хөгжүүлнэ ээ гээд ингээд тавьчихсан байна л даа. Одоо үйлчилж байгаа хуулийг та бүхэн мэдэж байгаа байх аа. Давхар амнат аваад байгаад байгаа юм. Олборлолт дээрээ нэг авчхаад баяжуулах үйлдвэрээ гарангуут баяжуулангуут нь ахиад авчхаж байгаа юм. Ийм хууль, эрх зүйн орчинтой байж байж бид нар яаж баяжуулах үйлдвэрлэлээ дэмжих юм бэ. Тэгэхээр Сангийн сайд илүү хамааралтай гэж харж байгаа юм. Энэ дээр Сангийн яам яг юу гэж ойлгож хараад байгаа юм. Магадгүй нэг хоёр гуравхан үйлдвэр дээр том ачаалал үүрүүлж давхар амнат авахаасаа илүүтэй дал наян баяжуулах үйлдвэрүүд байгуулаад дотооддоо ажлын байр, олон төрлийн татварыг нь шингээгээд ингээд гадаад зах зээлд гаргах нь илүү оновчтой юм биш үү. Энэ нь зүгээр алсдаа Монгол Улсад өгөх өгөөж нь илүү байх ёстой юм биш үү? Энэ дээр одоо Сангийн яамны бас байр суурийг би тодруулъя аа. Баярлалаа. 
Ж.Ганбаатар: Хэн хариулах вэ? Жавхлан сайд хариулъя, энэ Жавхлан сайд одоо ингээд Их Хурлын гишүүн, сайд байхын давуу талыг харуулж байгаа шүү дээ. Бусад сайдууд бол сурмаар байгаа юм тийм ээ. Суралцмаар. Тэр хүмүүсийг дуу хоолойг нь сонсмоор байгаа юм. Жавхлан сайд 4 номер.
Б.Жавхлан: Баярлалаа. Ганбаатар гишүүн ээ, би нэг дуртайдаа ингээд гүйгээд урдуур нь ороод байгаа юм биш шүү. Бид нар нэгтгэсэн юм. Сангийн яаман дээр бид нар нэгтгэж гаргасан учраас хоорондын энэ холбоосууд дээр нь түлхүү хариулаад явчихъя гэсэн илүү түлхүү мэдээлэл өгөх болов уу л гэж бодож байгаа юм шүү. 
Төслүүдийн үр өгөөжийн хувьд бол Батлут гишүүн ээ, ийм юм байгаа юм аа. Ер нь болбол эдгээр төслүүд нь бүрэн хэмжээнд ашиглалтад ортлоо дор хаяж нэг 4-5 жил болно. 4-5 жил болно. Бүтээн байгуулалтын жилүүд нь гэсэн үг. Энэ эхний жилүүдэд бол төлбөрийн тэнцэл дээр мэдээж хүнд тусна, хүнд тусна. Харин ашиглалтад орсноосоо хойш эдийн засагт үр өгөөжөө өгөх топ ийм 20 эдийн засгийн томоохон төслүүдийг л оруулж ирсэн юм байгаа юм. Бид Засгийн газрын 100 хоног дээрээ 100 төсөл гэж оруулж ирж байсан. Түүн дотор мөн л одоо эхний 20 төсөл, 30 төсөл гээд л энэ дээр нэлээд яригдсан. Их Хурал дээр ч мөн одоо хавар Хөгжлийн бодлого төлөвлөлт, түүний удирдлагын тухай хуулийн хүрээнд хөрөнгө оруулалтуудын жагсаалт гээд ингээд орж ирж байсан юм. Тэр дундаас үнэхээр шүүгээд хамгийн үр өгөөжтэй, хамгийн гол нь эдийн засгийн суурийг тэлэх боломжтой бусад салбаруудаа дэмжих боломжтой. Эдгээр төслүүд хэрэгжсэний үр дүнд одоо түрүүн Доржханд гишүүн, жишээ нь ярилаа. Аялал жуулчлал, бусад хөдөө аж ахуй бүхий л салбарууд ингээд дамжаад одоо дэмжигдээд явах ийм төслүүд байгаа юм аа. Үүний үр дүнд дотоодын нийт бүтээгдэхүүнээ бид хоёроос гурав дахин нэмэгдэж байна. Нэг хүнд ногдох хүнсний орлогоо бид дор хаяж хоёр дахин нэмнэ гэж байна. Боомтууд гээд олон одоо статистикууд ингээд ярьж болно оо. Ийм үр өгөөжтэй төслүүд юм байгаа юм шүү.

Дээрээс нь түрүүн Сайнзориг даргын хариулт дээр би нэмж хариулахад бусад төсөл хөтөлбөрүүдтэй огт зөрчилдөхгүй. Энэ шинэ сэргэлтийн бодлого маань эдийн засгийн сэргэлтийн бодлого шүү, эдийн засгийн сэргэлтийн бодлого, өөрөөр хэлбэл тэр том одоо хөгжлийн хөтөлбөрүүд дунд байгаа эдийн засгийн зорилтуудыг энэ ковидын хүндрэлээс гарахад дэмжиж чирч явах ийм эдийн засгийн сэргэлтийн бодлого юм байгаа юм. Түүнээс биш том, одоо дунд, урт хугацааны Алсын хараа 2050-тай одоо зэрэгцэж гарч ирж байгаа зүйл биш. Түүн дотор шингэсэн эхний 10 жилийн эдийн засгийн одоо хүлээсийг тайлах ийм л одоо төсөл хөтөлбөр бодлого юм аа гэж байгаа юм. 
Ингээд тэр таны асуусан, тэр шинжлэх ухаанд суурилсан инновацад суурилсан энэ зүйлүүд бол бусад томоохон хөгжлийн хөтөлбөрүүд дотор бол маш тодорхой ороод ингээд явсан байгаа. Ялангуяа одоо нийгмийн чиглэлийн, одоо, бусад боловсролын чиглэлийн, нийгмийн халамжийн чиглэлийн гээд соёлын чиглэлийн бусад одоо нийгмийн салбарууд болбол бусад хөтөлбөрүүд дээр бол хангалттай суугаад явсан байгаа шүү гэж. 
Давхар амнат-ын хувьд өнгөрсөн 4 жил энэ одоо бүр Үндсэн хуулийн цэц хүртлээ яригдсан. Үүнийг Их Хурал хүлээж аваагүй ээ. Түүн дээр бол одоо тухайн үеийн Сангийн яам тухайн үеийн эдийн засгийн байнгын юу, Төсвийн байнгын хороо нэгдмэл байр суурьтай байсан. Энэ болбол давхардсан амнат биш, энэ бол өсөн нэмэгдэж байгаа өртөг шингэсэн тэр бүтээгдэхүүнээс ав авч байгаа Монгол Улс, Монголын ард түмэн тэр Үндсэн хуулийнхаа зургаагийн хоёр дээр заасан. Газрын хэвлий дэх байгалийн баялгаа ашиглуулсныхаа төлөө ард түмэн өөрөө авч байгаа л ийм амнат юм байгаа юм. Эдийн засгийн одоо тооцооны үндэслэл дээр. Үүнийгээ тооцож үзэж байж үйлдвэрлэл өөрөө явах хэрэгтэй. Ер нь болбол энэ үйлдвэрлэл, ялангуяа одоо ашигт малтмал дээр гарч байгаа энэ үйлдвэрлэгч нар болбол энэ ард түмний баялгийг ашигласныхаа төлөө төлөх ёстой юмаа төлөх л хэрэгтэй. Энийгээ тооцож байж эд нар үйлдвэр лүүгээ орох хэрэгтэй. Энэ байр суурь хэвээрээ байгаа. Засгийн газрын. Өмнөх Засгийн газар дээр чинь ийм байсан, одоо ч ийм хэвээрээ байгаа. 
Ж.Ганбаатар: Батлут гишүүн тодруулга өгнө өө. Би энэ зүгээр Батлут гишүүний асуулт дээр нэг энэ 7 төрлийн хууль нэн яаралтайгаар гээд хавсралт байгаа юм. Сая Жавхлан сайд бас хэллээ. Энэ дээр ингээд харж байхад хараа, тэр зөвшөөрлийн тухай хууль, мэргэжлийн нэгдсэн холбоо гээд гуравт нь худалдаа аж үйлдвэрийн танхим байдаг юм. Энэ хуулийг ерөнхийдөө Сайнзориг дарга энд Хэрэг эрхлэх газар сайн харсан уу, энэ хууль чинь бүх аж ахуйн нэгжүүдээс одоо хураамж авна, зөвхөн одоо худалдаа аж үйлдвэрийн том байгууллага толгой болно оо гэсэн. Хураамж авч байж Худалдаа үйлдвэрлэлийн танхимын гишүүн болно оо гэсэн. Ийм бүр хэт нэг талыг барьсан хууль манай Байнгын хороон дээр хууль зөрчиж байгаа учраас хэлэлцэхгүй байгаа юм шүү. Үүнийг уялдаа холбоог нь сайн хараарай. Тэгээд энэ яаралтай горимоор хэлэлцэх хууль мөн үү, биш үү. Тэрийг сая Батлут гишүүн асуусан байх аа гэж би ойлгож байгаа юм. Энэ одоо Эдийн засгийн байнгын хорооныхон шинэ сэргэлтийн бодлогыг бүгдээрээ дэмжиж байгаа шүү. Тэгэхдээ алдаа дутагдлыг нь хэлж өгч байгаа. Засах гэж байгаа. Сайжруулах гэж байгаа юм. Их Хурлын гишүүдийн үүргээ хэрэгжүүлж байгаа юм. Байнга алгаа ташаад, гараа өргөөд байна гэдэг. Энэ чинь одоо, тэр чинь зүгээр хорлож байна гэсэн үг шүү дээ. Буруу явуулж байгаад араас нь цохих гэж байгаа гэсэн үг.  Бид харин алдаагүй явуулаад хамтраад цаашаагаа эдийн засаг одоо юу Эдийн засгийн байнгын хороо, Их Хурал засагтайгаа хамтраад зөв зүйтэй алдааг нь засаад явуулах гэж байгаа юм. Тэгэхээр Сангийн сайд ч гэсэн энэ талаар сайн ойлгоно оо биз. Энэ хууль бол яаралтай горимоор хэлэлцэх хууль биш шүү. Энэ хуулийн чинь нэрийн дор бүх аж ахуйн нэгжүүдээс татвар хураамж авах гэж байгаа. Өгүүлбэрээрээ биччихсэн байгаа. Эдийн засгийн байнгын хороо хууль зөрчиж байгаа учраас хэлэлцэхгүй байгаа. Сайнзориг дарга аа. Үүнийгээ хасаарай эндээс зүгээр. Ядаж үүнийг хэлэхэд ийм байгаа юм. 
Хоёрдугаарт тэр тогтоол дээр 01 сарын 01 гэж байгаа зүйл хүртэл хэцүү. Энэ чинь ажлын хэсэг гарах ёстой шүү дээ. Эдийн засгийн байнгын хорооноос ажлын хэсэг гарна. Би ер нь өөрөө ахалъя гэж бодож байгаа. Тэгээд сайжруулъя хамтдаа. Тэгээд сайн хийгээд энэ явахгүй байгаа төслүүдийг явуулъя гэж байгаа. Маш зөв зоригтой, маш зөв зоригтой. Маш одоо үнэхээр хоёр гараа гаргаад дэмжээд явах ёстой, гэхдээ дунд нь завхралууд үүсэх вий, алдаанууд гарах вий. Тэр одоо би түрүүн өрөөндөө бас одоо Сангийн сайдтай ярилцаж байсан, тэр одоо Активын удирдлагын тухай хууль гээд, одоо хөгжлийн банкийг шинэчилнэ гээд энэ зүйлүүд болох вий гэдэг дээр алдаа дутагдал гарах вий гэдэг дээр санаа зовж байгаа шүү. Тийм учраас хамтраад явах ёстой гэдэг дээр бас санаагаа хэлчихье ээ. 
Батлут гишүүн минут тодруулъя. 
Д.Батлут: Яах вэ, би энэ шинэ сэргэлтийн бодлогыг дэмжиж байгаа юм. Тэгэхдээ эхнээсээ их зөв яваасай, бүх юм тооцоо судалгаатай гарах үр дүнтэйгээ байгаасай гэж хүссэн учраас саяын асуултыг асуусан юм. Зүгээр нэг тойм тооцоог бол одоо хэн ч хэлчих байх гэж бодож байгаа юм. Цаашдаа анхаарна биз дээ. Энэ амнат-тай холбоотой асуудал. Үгүй ээ, байгаа юм аа, наадах чинь. Ганц хоёрхон компанид зориулсан хууль одоо Монгол Улсад үйлчилж байна. Боловсруулах үйлдвэрээс гарч байгаа бүтээгдэхүүн дээр 5 хувь тавиад сууж байгаа шүү дээ. Одоо. Дээрээс нь нүүрс байна. Одоо манай Таван толгой. Тэр коксжсон нүүрс гээд сайн чанарын нүүрснүүдийг нь гаргаж аваад нөгөө исэлдсэн нүүрс гээд 17 одоо доллароос харагддаг. Энд нь бүр нүүрснийх нь үнээс илүүтэй татвар тавьчихсан явж байгаа байхгүй юу. Үгүй ээ, сүүлдээ энэ Таван толгой чинь тэгээд хог болж үлдэх юм уу, яах юм. Үүнийг бид нар засахгүй бол болохгүй байхгүй юу. Ингэж байж бид нар боловсруулах үйлдвэрүүдээ хөгжүүлнэ, цаашлаад олон ажлын байр бий болно. Олон та ... /минут дуусав/

Ж.Ганбаатар: Дахиж нэмэх дэг байхгүй байна, уучлаарай. Баттулга гишүүн санал хэллээ, үүнийг анхаарч ажиллана биз дээ. 
Хүрэлбаатар гишүүн асуулт асууя.

Ч.Хүрэлбаатар: Би 1, асуулт ч юу байх вэ дээ, нэг хэдэн зүйл хэлье гэж бодсон юм аа. Энэ бол анх хууль гаргаад явчихъя, тэгээд тэр хууль дээрээ л бүх юмнуудаа суулгачихъя, тэгээд бусад хууль хамаагүй ээ гэсэн ийм логикоор бол анх бэлтгэгдсэн байсан. Одоо бол Засгийн газраас өргөн мэдүүлсэн энэ хувилбар бол их зөв хэлбэр болчихжээ. Хөгжлийн бодлого төлөвлөлт, түүний удирдлагын тухай хуультай бас нийцсэн байна. Агуулгаараа. Тэгээд шаардлагатай гэсэн хуулиуд дээрээ нэмэлт, өөрчлөлтийг оруулаад бас шинэчилсэн найруулгыг нь тусад нь бас өргөхөөр ингээд оруулаад ирсэн ерөнхий схем загвар, хандлага. Энэ бол одоо дэмжиж байна аа. 
Тэгээд би зүгээр нэг зүйлийг л онцолж хэлэх гэсэн юм. Энэ нь юу вэ гэхээр энэ хөгжлийн болон эдийн засгийн дэд бүтцийн одоо зорилтот хөтөлбөр буюу 10 хүртэлх жил хугацааны ийм хөтөлбөр болгож оруулж ирж байгаа нь зөв өө. Яагаад вэ гэхээр алсын хараа гээд нэг том урт хугацааны хөтөлбөр байдаг. Дээр нь сонгуульд оролцохдоо Ардын нам бас ард иргэддээ амлаад хийнэ гэж хэлсэн зүйлүүдээрээ мөрийн хөтөлбөрөө гаргаад, Засгийн газрын үйл ажиллагааны одоо хөтөлбөр болоод хэрэгжээд явж байгаа. Энэ 4 жилийн хугацаатай. Тэгэхээр алсын хараа, Засгийн газрын хөтөлбөр хоёрын хооронд холбож өгсөн. Арай жоохон урт хугацааны хөтөлбөрийг бол энэ одоо шинэ сэргэлтийн бодлого гэж харж байгаа. Гэхдээ хуучны одоо адилаар л бас л нөгөө нэг хүн болгонд нэг нэг юм оруулах гээд зүтгэсэн биш, яг тулгамдаад байгаа, саад болоод байгаа, гацаа болоод байгаа зүйлүүдээ шийдье гэж оруулж ирсэн ийм хөтөлбөр байна аа гэж үзэж байгаа юм. Хэрвээ үүнийг шийдчих юм болбол цаашдаа юмнууд нь явах юм байна гэж одоо ойлгож байгаа. Тийм учраас энэ нэг цөөхөндөө төсөлтэй товчхон энэ хөтөлбөрийн ийм хэлбэрээр бичсэн нь бол зөв болов уу гэсэн ийм байр суурьтай байгаа. Гэхдээ сая Эдийн засгийн байнгын хорооны дарга, Доржханд гишүүний асуугаад байгаа зүйлүүд байгаа. Санхүүжилтээ яах юм бэ, энэ нь өртэйгөө яаж холбогдож байгаа юм бэ гэж. Түрүүн бас Батлут гишүүн асуугаад байна. Тэгэхээр энэ дээр хувийн хэвшил хийчхэж болох зүйлүүдийг хувийн хэвшлээр нь хэлэх хэрэгтэй. Ер нь бол. Өр үүсгэхгүйгээр төрд Засгийн газарт өр үүсгэхгүй байх хувилбаруудыг хамгийн нэн тэргүүнд авч үзмээр байгаа юм. Хувийн хэвшил хийж хамгийн сайн хийж чаддаг зүйл дээр тэр хошуугаа ч цухуйлгаад бол хэрэггүй. Ийм байгаа учраас энэ хэлэлцүүлгийн явцад их анхаармаар байгаа юм. 

Дээр нь бас Засгийн газар байр суурин дээрээ хатуу байх хэрэгтэй. Хүмүүс үүнийг ч оруулна, түүнийг ч оруулна гээд янз бүрийн төсөл хэлэлцэж байгаа үед бол нэмэх тусам л энэ хэрэгжих магадлал буурна шүү дээ. Харин ч болж өгвөл би эндээс нэг хэдийг хасчихмаар байгаа юм. Зарим нь. Ялангуяа тэр экспортын зах зээл рүү явдаггүй зарим нэг замуудыг бол хасчихмаар л санагдаж байгаа юм. Яг боомт руугаа гарсан экспортыг нэмэгдүүлсэн саад болоод байгаа зүйлүүдээ сүүлийн 30 жил хийж чадахгүй байгаа зүйлүүдээ шийдэх маягаар явбал харин энэ үр дүнтэй үр дүнгээ өгөх зүйлүүд болов уу гэж бодож байгаа. Тэгэхээр энэ бүх хөтөлбөр дээрээ төр, хувийн хэвшлийн одоо хамтарч хийж болох, төр хамтраад байхгүйгээр хувийн хэвшил дангаараа аваад явчих зүйлүүдийг илүү идэвхтэй дэмжиж явах нь зөв болов уу. Тэгж байж бид нар бас энэ олон асуудлыг богинохон хугацаанд хийх боломжтой. Мөнгөний хэмжээ нь их, төрийн одоо хариуцаж хийх хүмүүсүүдийнх нь тоо хэмжээ нь хэд билээ, чадавх нь хэр билээ гэдгээ бас бодолцож байгаад хувийн хэвшлийнхнийг илүү татаж оруулах чиглэл рүү нь, бас анхаарч явбал зөв болов уу гэсэн ийм байна аа. Тэгэхээр үүнийг бол асуугаад байх зүйл алга. Засгийн газар харин их оновчтой хариулаарай.

Ж.Ганбаатар: Зөвлөмж хэллээ, баярлалаа. Баттөмөр гишүүн асуулт асууя.

Б.Баттөмөр: Шинэ сэргэлтийн бодлогыг болбол дэмжиж байна. Шинэ сэргэлтийн бодлогыг хэрэгжүүлснээр эдийн засгийн дунд одоо өсөлт зургаан хувьд хадгалагдаж, нэг хүнд ногдох дотоодын нийт бүтээгдэхүүний хэмжээ хоёр дахин нэмэгдэж, боомтын хүчин чадал гурав дахин нэмэгдэх ийм одоо тооцоо байгаа юм байна. Энэ Алсын хараа 2050-тайгаа яаж уялдаж байна аа? Алсын хараа 2050 бол тийм их мундаг сайн хөтөлбөр биш л дээ. Тэгэхдээ нэгэнт батлагдаад хэрэгжиж байгаа учраас үүнтэйгээ яаж нийцэж байгаа юм бэ гэсэн 1 дэх асуулт байгаа. 
Дараагийн асуудал бол энэ 30 жилд одоо бид нар ардчилал зах зээлийн нийгэмд шилжсэн 30 жилийн хугацаанд бол 570 хөгжлийн баримт бичиг одоо боловсруулж мөрдөж байгаа. Үүнээс яг бүрэн мөрдөөд хэрэгжүүлчихсэн юм алга. Дүгнэдэггүй ийм юм болчих вий дээ. Үүнийгээ одоо бас бодолцоно биз дээ. Энэ стратегийн том ордууд дээрээ төрийн өмчтэй компани байгуулах замаар эдийн засгийн өсөлтийг нь одоо нэмэгдүүлэх, улмаар цаашдаа паблик компани болгох, хөрөнгийн бирж дээр хувьцааг нь арилжих замаар паблик компани болгох энэ бодлогууд болбол одоо бас энэ дотор энэ аж үйлдвэрийн бодлого дотроо цаашаа энэ нарийвчлагдаж төлөвлөгөөнүүд дээр нь явах болов уу гэсэн ийм тэгж бодож байна. Зөв үү? энэ. 
Энэ 6 төрлийн ажлыг хийхэд бас хамааралтай асуудлууд их байгаа. Энэ дээр бол хамгийн гол асуудал бол хүний хөгжлийн асуудал. Энэ хөгжил гэдэг бол хүний хөгжил. Хүн нь хөгжиж байж одоо улс хөгждөг, Японы хөгжил гээд л одоо бид судалж байна, үзэж байна. Японы хөгжил бол ерөөсөө Япон хүнтэй л холбоотой байгаа. Тийм учраас Монгол Улсын хөгжил, Монгол хүний хөгжилтэй холбоотой. Тэгэхээр энэ чиглэлд одоо ямар юм бодож байгаа вэ? Нарийвчилсан төлөвлөгөөнүүд гарах юм уу? 
Бүтээмж дээшлүүлэх санал нэг байгаа. Энэ болбол одоо мөнхийн сэдэв, тэгээд нэг хэлсэн үг байдаг шүү дээ. Нөгөө бүтээмж дээшлүүлнэ гэдэг болбол нөгөө марафонгүй тийм барианы зурхайгүй марафон гэж. Тийм учраас энэ бүтээмж дээшлүүлэхээ улам нарийвчилж одоо энэ төлөвлөгөөндөө оруулах нь зөв зүйтэй болов уу гэж. Төрийн оновчтой бодлогогүй төрийн зохицуулалтгүй нийгэмд орон зайг болбол энэ авлигачид одоо эзэлдэг. Өнгөрсөн 30 жилийн хугацаанд авсан, одоо арга хэмжээ болбол олонхын төлөө биш цөөнхийн эрх ашгийг л одоо хамгаалж ирснээс энэ хоцрогдол үүссэн гэж үзэж байгаа. Одоо бэлэн жишээ байна шүү дээ. Урд талын хөрш. Барын одоо ан гэж том авлигачтайгаа тэмцдэг, үнэгний ав гэж байгаа юм. Тэр гадаадад гараад одоо манай зарим улсууд гадаадад гараад суучихсан байна шүү дээ. Үүнийгээ олж ирдэг. Тэр шавьжны ан гээд ав гээд байдаг. Тэр нь жижиг одоо авлигачтай тэмцсээр. Энэ авлигатай тэмцэхгүйгээр улс эх орон хөгжинө гэж байхгүй ээ. Тэгэхээр энэ миний энэ яриад байгаа энэ зүйлүүдтэйгээ ер нь хэр зэрэг яаж уялдах юм болов оо? Үүнийг нэг хэлж өгөөч ээ гэж. 
Сая тэр Хүрэлбаатар гишүүний хэлж байгаа санал болбол маш зүйтэй санал. Энэ өрийн менежмент, тэр Батлут энэ тэр хэлж байна шүү дээ. Өнөөдөр 33 тэрбум доллар байгаа. Энэ одоо яах вэ? Засгийн газар өөр нэг найм аравны хэд орчим байгаа байх. Тэгэхдээ одоо гадна талдаа бид нар энэ чадавхыг тооцохдоо бол нийт өрөөр нь тооцно шүү дээ. Нэг хүнд ногдох өрөөрөө болбол Монгол Улс ер нь тэргүүлж байгаа байх. 57 их наяд гэдэг чинь бол үндсэндээ 20-оод тэрбум доллар болох юм байна л даа. Тэгээд ингээд үндсэндээ тавин хэдэн тэрбум доллар байна, өрийн менежменттэйгээ яаж уялдаж байна аа гэсэн ийм асуултууд байна. Энэ асуултуудад хариулт авъя аа. 
Ж.Ганбаатар: Гишүүний асуултад хэн хариулах уу? Батжаргал 2 номер. Баттөмөр гишүүний асуултад хариулъя.

Х.Батжаргал: Баттөмөр гишүүний асуултад хариулъя аа. Шинэ сэргэлтийн бодлогын гол зорилго бол цар тахлын эдийн засагт үзүүлж байгаа сөрөг нөлөөллийг бууруулахын хажуугаар хязгаарлагч хүчин зүйлсийг бол шийдвэрлэхэд оршиж байгаа. Яг түүнтэй адилхан 30 жилийн урт хугацааны Алсын хараа-ийн эхний 10 жил буюу нэгдүгээр үе шатыг хэрэгжүүлэх тэр суурь нөхцөлийг бүрдүүлэхэд чиглэж байгаа. Таны хэлсэнчлэн хүний хөгжил, засаглалын асуудал гэх мэт бусад дунд хугацааны бодлого дээр бол эдгээр асуудлууд бол нарийвчлан заагдаж байгаа. Тухайлах юм бол 7 төрлийн зорилт хөтөлбөрийг одоо Засгийн газар дээр ажлын хэсэг гаргаад боловсруулж байна. 03 дугаар сард танилцуулахаар бэлтгэгдэж байгаа. Тухайлах юм бол хүний хөгжлийн зорилтот хөтөлбөр, бүс орон нутгийн зорилтот хөтөлбөр, засаглалын зорилтот хөтөлбөр, нийгмийн хөгжлийн зорилтот хөтөлбөр гэх мэт. Эдгээр зорилт 7 төрлийн зорилтот хөтөлбөрт бол таны хэлсэнчлэн саяын 570 гаруй хөгжлийн гэдэг тодотголтой томьёололтой байсан бодлогын баримт бичгүүд бол нэгтгэгдэж шаардлагатай зүйл заалтыг бол тэр 7 төрлийн бодлогын баримт бичигтээ бол суулгаж байгаа. Эдгээр 7 төрлийн баримт бичгийн биелэлт, гүйцэтгэл, үр өгөөж нь бол энэ шинэ сэргэлтийн бодлогын үр дүнгээр бол шийдвэрлэгдэж хязгаарлагдаж байгаа хүчин зүйлс нь бол шийдвэрлэгдээд ингээд цаашаа явах юм аа. 
Ж.Ганбаатар: Ёндон сайд 6 номер гүйцээж хариулъя. 2 минут.

Г.Ёндон: Баттөмөр гишүүний асуултад хариулъя, гүйцээж хариулъя. Баттөмөр гишүүн сая томоохон ордуудыг мөн төрийн өмчийн компанитай холбож асуулт тавилаа. Ер нь энэ шинэ сэргэлтийн бодлого дотор орж байгаа, ялангуяа аж үйлдвэржилтийн бодлоготой холбоотой асуудлууд бол үндсэндээ манай төрийн өмчийн компаниуд, тэр дотроо Эрдэнэс Таван толгой, Эрдэнэт гэх мэтийн одоо төрийн өмчийн компаниудын хэрэгжүүлж байгаа аж үйлдвэрийн томоохон төслүүд. Эдгээр төслүүд дээр ихэвчлэн төрийн өмчийн гэдэг утгаараа бас нэлээд одоо тендер явуулах нээлттэй тендер гээд олон хүндрэлүүд гардаг. Үүнээсээ болоод зөвхөн одоо газрын тос боловсруулах үйлдвэрийг дамжуулах хоолойн тендер гээд. Тэгэхэд өнөөдөр 9 сарын хугацаанд 6 дахь удаагаа дахин сунгаад байж байх жишээтэй сонгосон байх жишээтэй. Одоо яг и пи си хоёр гурван гэрээ гээд. Тэгэхэд бас л одоо ийм удаан олон удаа сонгодог ийм нөхцөлүүд байгаа учраас үүнийг шийдэх бас нэг арга замыг гаргаж ирж байгаа. 
Нөгөө талаас нь Асгатын орд мөн одоо ашиглаж эхлээгүй байгаа Асгатын ордыг ашиглалтад оруулах чиглэлийн асуудлууд тусгачихсан байж байна. Мөн одоо сүүлийн үед их яригддаг болсон энэ улсын тусгай хамгаалалттай болон хилийн бүсэд оршдог нөөцтэй, гэхдээ энэ хайгуулын болон ямар нэгэн эрэл хайгуулын ажил хийгдээгүй илт алттай. Үүнийг бол одоо орон нутгийн болон хилийн бүсэд одоо хууль бусаар олборлолт ихээр явагдсан. Үүнтэйгээ холбоотойгоор одоо бас янз янзын сүүлийн үед томоохон хэргүүд гарч ирж байна. Ийм нөхцөл байдал өнөөдөр энэ эдийн засгийн нөхцөл байдалтайгаа уялдуулаад энэ өндөр ач холбогдолтой ашигт малтмалын алт, зэс одоо өндөр технологийн түүхий эдийн ийм ордуудыг эрэл хайгуулын ажлыг төрийн өмчит компаниар гүйцэтгүүлж эдийн засгийн эргэлтэд оруулна аа гэсэн ийм гурвын нэгийн хоёр дээр бас нэг ийм тодорхой заалтыг оруулсан байж байгаа. Баярлалаа.

Ж.Ганбаатар: Жавхлан сайд 4 номер 2 минут гүйцээж хариулъя.

Б.Жавхлан: Түрүүн Батжаргал даргын хэлсэн дээр нэмж хариулахад Алсын хараа 2050 маань бол нэлээн өргөн хүрээтэй нийгэм эдийн засгийн бүхий л салбаруудыг хөндсөн. Түүн дотроо одоо шинэ сэргэлтийн бодлого маань тэр эдийн засгийн том зорилтуудыг энэ ковидын хүндрэлээс чирч гаргаад цаашид одоо эдийн засгийн маань дунд, урт хугацааны тогтвортой одоо хөгжлийн суурийг бий болгох эхний 10 жилийн төлөвлөгөө юм аа гэж тодруулж хэлье. 
Бусад таны хөндсөн тэр хүний хөгжил за энэ асуудлууд болбол Алсын хараа 2050 түүнийг дагасан одоо бусад хөгжлийн төлөвлөгөө хөтөлбөрүүд дээр болбол маш тодорхой ороод ингээд явсан байгаа. 

Төрийн бүтээмжийг дээшлүүлэх нь зүйтэй гэж та дурдлаа энд баярлалаа. Энд хамгийн том асуудал болбол энэ авлигатай холбоотой асуудал байгаа юм. Авлигатай холбоотой асуудал, дээрээс нь төрөөс өөрөөс нь шалтгаалдаг баялаг бүтээгч нар бизнесменүүд өөрөө нэг мэдээгүй байтал гэнэт нэг өдөр одоо хар жагсаалтад орчихдог. Гэнэт нэг өдөр инфляц нь тэдэд хүрчихдэг. Гэнэт нэг өдөр одоо ханш нь өөрөө тэдэд хүрчихдэг. Энэ болбол эцсийн яг төрийн хувийн хэвшилд үзүүлж байгаа бүтээмж нь өөрөө энэ юм аа. Тэгээд энэ дээр одоо онцгой анхаарч төрийн бүтээмжийг энэ энэ чиглэлүүдээр сайжруулна гэдгийг одоо нэг томоохон хязгаарлагч бас нэг ч биш бүр хамгийн том хязгаарлагч хүчин зүйл ээ гэж онцгой одоо ач холбогдол өгч уг хөтөлбөртөө бид оруулсан байгаа. 
Өрийн менежментийн хувьд болбол яг одоо та бүхний ярьж байгаа энэ өрийн менежментийнхээ хүрээнд бид явж байгаа. Доржжанд гишүүн бас үүнийг байнга дурддаг, түрүүн Батлут гишүүн ярилаа, сая Баттөмөр гишүүн ч ярилаа. Бид дунд хугацааныхаа өрийн менежментийг Улсын Их Хурлаар батлуулаад стратегиа батлуулаад яг үүнийхээ хүрээнд явж байгаа, огт өөрчлөлт ороогүй. Тэгэхээр яг түрүүн хэлсэнчлэн одоо бид нарын ч гэсэн бас барьж байгаа бодлого болбол аль болох Засгийн газрын энэ өрийг хөндөхгүйгээр арай хөндөхгүйгээр бусад өөр ямар одоо хөрөнгө оруулагч төр, хувийн ... /минут дуусав/

Ж.Ганбаатар: Баттөмөр гишүүн тодруулах уу. Болчихсон уу. Оюунчимэг гишүүн асуулт асууя.

М.Оюунчимэг: Би асуултаа Жавхлан сайд, Тавин бэх сайд тэгээд Засгийн газрын Хэрэг эрхлэх газар энэ юунаас асууя аа? Энэ Хөдөлмөр, нийгмийн хамгааллын яам гээд. Хамгийн гол нь Хөгжлийн бодлого, түүний удирдлагын санхүүжилтийн тухай хуультай уяад Улсын Их Хурлын тогтоолын хэлбэрээр оруулж ирж байгааг бол дэмжиж байна аа. Энэ бол бас цаг хугацааны хувьд бид зайлшгүй хийх ёстой зүйл. Ялангуяа ингээд манай статистикийн мэдээлэл манайтай хамтран ажилладаг олон улсын байгууллагуудын статистик мэдээллүүдийг харахад эдийн засагт өнөөдөр ковидын хямрал, ложистикийн хямрал, инфляцын хямрал гэсэн 3 хямрал бол бодитоор бүр нүүрлэчихсэн. Одоо энэ дээр санхүүгийн зах зээлийн хямрал нүүрлэвэл байдал бол маш хүнд байдалд орно. Яагаад ингэж хэлж байна гэхээр өнөөдөр энэ 2 жил цар тахлын үед иргэн бүр, аж ахуйн нэгж бүр их өрийн сүлжээнд орчихсон байгаа. Ипотекийн зээлийн өрийн үлдэгдэл гэхэд өнөөдөр 5 их наяд хүрэх гэж байна гээд ярьж байна л даа. Тэгэхээр энэ том бүтээн байгуулалтыг хийхэд хүн хийнэ, хувийн хэвшлүүд аж ахуйн нэгжүүд хийнэ. Тэгэхээр энэ их өртэй иргэн, аж ахуйн нэгжүүд яаж энэ том бүтээн байгуулалт руу орох юм. Тэгэхээр энэ зохицуулалтыг та бүхэн яаж хийх гэж байгаа юм, хэнээр үүнийг хийлгэх юм. Энэ их өртэй аж ахуйн нэгжүүдийн өрийг нь одоо хойшлуулах юм уу? Эсвэл одоо гадаадын аж ахуйн нэгжүүдийг л энэ рүү оруулах юм уу? Энэ өөрөө бас жоохон маргаантай байна л даа. Энэ төслүүдийг уншихад. Тэгэхээр энэ дээр нэг тодорхой хариулт өгөөч ээ. Яаж энэ их өртэй аж ахуйн нэгж, хувь хүмүүс энэ их том бүтээн байгуулалтын ажлууд руу оруулах вэ? Хувийн хэвшил дээр тулгуурлана гээд тэгж байна л даа. 
2 дахь нь, энд ингээд эрэмбэ дарааллыг харахад эрчим хүчний сэргэлтийг бол хоёрт тавьсан байгаа юм. Энэ бол үнэхээр чухал байгаа. Одоо жишээ нь Улаанбаатарын утаа юу болж байна? Бид эрчим хүчний бас хөнгөлөлт чөлөөлөлтийг нөгөө цар тахалтай уяад ингээд 2 жил хойшлуулсан. Одоо бас сунгаж магадгүй тухай ингээд ярьж байгаа. Хэрвээ бид Улаанбаатар хотын түгжрэл, энэ утаа униараас салъя гэвэл дэд станцуудыг бий болгох, КТП-үүдийг энэ гэр хорооллууд бий болгох, одоо хэсэгчилсэн инженерийн дэд бүтцүүдийг бий болгох энэ ажлыг л эхний ээлжид хийж байж тэр том юмнууд цаашаа явна аа. Тэгэхээр Эрчим хүчний сайд одоо ингээд хувийн хэвшил, эрчим хүчний энд тусгагдсан том төслийг хэрэгжүүлнэ гэвэл маш хэцүү. Энэ өөрөө улс хоорондын Засгийн газар хоорондын том гэрээний хүрээнд л явагдах ажлууд бол байгаа. Таван толгой гээд л одоо бусад сая Оросын холбооны улсад айлчлал дээр бид нар бас эрчим хүчний асуудал дээр л хүлээлт байсан. Тэгэхээр яаж үүнийгээ, санхүүжилтийг нь яаж олох гэж байгаа юм. Засгийн газар хоорондын гэрээний асуудал байгаа юм уу, эсвэл гадаадын том хувийн хэвшлийн компаниуд энэ рүү оръё гэсэн тооцоо төсөөлөл байгаа юм уу? Тэгээд энэ дээр нэг тодорхой хариулт өгөөч. Ялангуяа энэ дээр Улаанбаатар хотын нөгөө гэр хороолол. Энэ дэд станцууд барих энэ хүчин чадал, эрчим хүчний хүчин чадлыг дээшлүүлэх цахилгаанжуулах энэ хөтөлбөр өөрөө яг 2024 он гэхэд жишээлбэл ямар үр дүнд хүрч, хэдэн айл утаа униараасаа салж, хэдэн станц бий болж, эрчим хүчний хүчин чадал яаж өсөх юм гэж харж байгаа юм. Тэгээд энэ дээр нэг тодорхой хариулт өгөөч ээ гэж хэлмээр байна аа. 
3-т нь, Жавхлан сайд, Ариунзаяа сайд сая хэлж байна. Энэ санхүүжилт хүний нөөц хоёр л энэ тогтоолыг хэрэгжүүлэх гол үндэс болно оо. Өнөөдөр их, дээд сургуулиудын нэг гучаад мянга, МСҮТ-ийг нэг дөчөөд мянга гээд үзэхэд нэг Монголын дотоодын зах зээлд нэг далаад мянган хүний нөөц харагдаж байгаа. Гэхдээ энэ нь хэд нь бас шалгараад орох, хэд нь шалгараад энэ зах зээл рүү энд бүтээн байгуулалт руу орох уу гэдэг маргаантай байгаа. Тэгэхээр дотоодын зах зээлийн хүний нөөцийг яаж энэ дээр бэлдэж харж байна вэ? Өөрийн энэ судалгаанууд хийсэн үү? Энэ дээр ямар ямар судалгаагаар яаж гаргаж байна? Аль аль салбарт хэдэн хүнийг авахаар. Энэ нь өөрөө дотоодын хүний нөөцийг ашиглаж энэ одоо энэ том бүтээн байгуулалт явбал бид ойролцоогоор нэг арваад мянган хүнийг ажлын байртай болгоно оо гээд өмнө нь Ерөнхий сайд хэлж байсан. Зүгээр энэ зэс хайлуулах үйлдвэр, боловсруулах үйлдвэрийг харахад нэг таван мянга орчим дотоодын хүнийг ажлын байраар хангах бололцоо бол харагдаж байгаа юм. Тэгэхээр энд бэлэн үү? Үүний судалгааг нь хийсэн үү? Нэгдүгээрт энд хариулт авъя. 
Хоёрт нь гаднаас ажиллах хүч авах хуулиа бид сая баталж гаргалаа. Нийгмийн бодлогын байнгын хороо энэ дээр бол үнэхээр шахаж ажилласан. Ажиллах хүч, яг энэ бүтээн байгуулалтаар гаднаас бид тэдэн чиглэлээр ийм ажиллах хүч авах тоо судалгаа гаргасан байгаа юу ... /минут дуусав/

Ж.Ганбаатар: Жавхлан сайд хариулъя. 4 номер ажлын хэсгийн.

Б.Жавхлан: Оюунчимэг гишүүний асуултад хариулъя аа. Мэдээж энэ том төслүүдийг хөдөлгөхөд төр дангаараа үүнийг бол дийлэхгүй ээ. Аль болох бид энэ өрийн хязгаар, төсвийн тогтвортой байдлын тухай хууль гээд дунд, урт хугацаанд бид нарын одоо жанжин шугамаа барьж явах энэ бодлогоосоо бол бид гарч болохгүй, энэ хүрээндээ явна. Тийм учраас ер нь дийлэнх дээр нь төр, хувийн хэвшлийн түншлэл, гадаадын шууд хөрөнгө оруулагч нарыг л одоо урьж оролцуулна, ингэж төлөвлөж байгаа юм. Тэгэхээр нэгэнт одоо том төслүүд учраас үүнийг одоо даах чадвартай гаднын хөрөнгө оруулагч, дотоодын ч бай ингэж л орохоос өөр арга байхгүй. Хэрвээ өртэй ч юм уу, ийм хэмжээний төслийг даах чадваргүй аж ахуйн нэгжүүд орох юм болбол энэ нь эргээд өөрөө эдийн засагтаа хор хөнөөлтэй, төсөл нь хэрэгжихгүй, сунжрах эрсдэлд орох гээд чанар үр дүнд нь ч нөлөөлнө. Тэгэхээр одоо барьдаг, тэр зарчмуудаа тавьдаг шаардлагууд шалгуур үзүүлэлтүүдээс бол нэг их ухрахгүй болов уу гэж ингэж бодож байна. Гэхдээ дахин хэлье. Ер нь бол төр, хувийн хэвшлийн түншлэл, гадаадын шууд хөрөнгө оруулалтаар, ер нь нэг 80 гаруй хувь нь явах ийм томоохон төслүүд юм аа.

Тэр эрчим хүчний төслүүд дээр Тавинбэх сайд хариулъя.

Ж.Ганбаатар: 7, хоёр минут хариулъя. Ариунзаяа сайд. Тавинбэх сайд.

Н.Тавинбэх: Оюунчимэг гишүүний асуултад хариулъя аа. Хөгжлийн бодлогын хөтөлбөрт тусгагдсан бодлогод тусгагдсан эрчим хүчний чиглэлийн томоохон төсөл хөтөлбөрүүдийн сайн юм нь болбол ихэнх нь санхүүжилт нь шийдэгдчихсэн, тендерүүд нь зарлагдсан зарим нэгэн төслүүдийн болбол гүйцэтгэгч шалгарчихсан явж байгаа. Гэхдээ хүндрэлүүд байгаа учраас бид нар хөгжлийн төсөлд орж шаардлагатай зарим нэгэн асуудлуудыг шийдүүлэх, дэмжлэг авахаар тусгасан байгаа гэдгийг хэлье. 
Таны саяын ярьдаг Улаанбаатар хот төв суурин газрын цахилгаан хангамжтай холбоотой, түүн дотроо цахилгаан хангамжийн нам дунд хүчдэлийн хуваарилах сүлжээг шинэчлэх, өргөтгөх, шинээр барьж байгуулах ажил болбол улсын төсвийн хөрөнгө оруулалтаар хийгдэнэ ээ. Энэ жил гэхэд та сайн мэдэж байгаа. Улаанбаатар хотод оршин суудаг, дийлэнх нь гэр хороололд байгаа цахилгаан эрчим хүчинд холбогдоогүй хэрэглэгчдийг холбох зориулалтаар улсын төсвийн хөрөнгө дээр улсын төсөв дээр болбол 29 тэрбум төгрөгийн санхүүжилттэй ажил тавьсан байгаа. Ер нь зүгээр Улаанбаатар хотын хувьд гэр хороолол бол цахилгаан эрчим хүчинд холбогдоогүй, 13 мянган хэрэглэгч байгаа талаар бид танд хэлж байсан. 
Хоёр ажил хийх ёстой, нэгдүгээрт нь болбол холбогдоогүй хэрэглэгчдийг холбох ёстой, хоёрдугаарт нь холбогдсон боловч эрчим хүч нь чанарын шаардлага хангахгүй байгаа хэрэглэгчдийн хуваарилах сүлжээг шинэчлэх ийм хоёр ажил хийгдэх ёстой юм. Тэгэхээр одоо эхний ээлжид бид ямар ч байсан холбогдоогүй хэрэглэгчдийг холбохоор хөрөнгө тавьчихсан. Дараагийн шатанд болбол бид нар одоо холбогдсон боловч чанарын шаардлага хангахгүй байгаа хэрэглэгчийг стандартын хүчдэлтэй болгох, шугам сүлжээг шинэчлэх, өргөтгөх ажлыг болбол хийхээр төлөвлөж байна аа. Товчхон ийм хариулт өгье. 

Ж.Ганбаатар: Оюунчимэг гишүүн тодруулъя, 1 минут.

М.Оюунчимэг: Урт хугацаанд хийх ажлууд бол яг энэ дээр тусгачихсан байна л даа. Харин ойрын үед яг бодитоор иргэдэд биед нь мэдрэгдэж гэрт нь орж гарт нь баригдаад утаа буурчхаж ээ, эрчим хүч сайжирчхаж ээ, хотын түгжрэл буурчхаж ээ. Тэгээд нөгөө Жавхлан сайдын хэлж байгаагаар чинээлэг дундаж давхарга руу орох тэр хүмүүсийн түлшний мөнгөнд нь бас тодорхой хэмжээний хэмнэлт бий болжээ гэдгийг уншаад хүн харах л тийм хэрэгтэй байна л даа. Ойрын үеийн бодлого дээр. Тэгж байж бас энэ зүйл чинь явна шүү дээ. Тэгээд энэ дээр илүү их анхаараарай гэж би бас Жавхлан сайдад хэлье ээ гэж бодож байна. 
Тэгээд нэг зүйл байна аа. Монгол Улсын Их Хурлаар нэн яаралтай хэлэлцэх хуулийн төслийн жагсаалтын дөрөвт нь зарим төрлийн төрийн хяналт шалгалтын үйл ажиллагааг түр зогсоох тухай анхдагч хуулийн төсөл 22 оны 1 дүгээр сар гэчихжээ. Ингэж болохгүй ээ. Аливаа юм хяналттай байж байж л нэг ч төгрөг гулсуулахгүй авлигад автуулахгүй юм явна аа. Яагаад хяналт шалгалтаас ингэтэл айгаад байгаа юм бэ. Үүнийг бол энд оруулж болохгүй гэж бодож байна. Хяналтгүй бол хэмжиж ... /минут дуусав/

Ж.Ганбаатар: Жавхлан сайд хариулъя, 1 минут. 3 номер, ажлын хэсгийн 4 номерын микрофон өгье.

Б.Жавхлан: Оюунчимэг гишүүний асуултад нэмж хариулъя аа. Тэгээд ойрын хугацааны асуудал болбол Оюунчимэг гишүүн ээ, 22 оны төсөвтэй холбоотой асуудлууд, 22 оны улсын нэгдсэн төсөв, орон нутгийн төсөв, нийслэлийн төсөвт ойрын нэг жилийн хугацаанд таны саяын асуулт асуусан. Утаа, хотын түгжрэлтэй холбоотой юмнуудыг энд маш тодорхой заагаад ингээд оруулчихсан байгаа. Тэндээс одоо бүрэн хариулт харагдана аа гэж бодож байна. 
Энэ одоо бидний танилцуулж байгаа энэ одоо, бодлого хөтөлбөр маань одоо ойрын 10 жилийн ерөнхийдөө 2 хуваагдана, тэр нь маань. Эхний 4-5 жил нь бүтээн байгуулалтынх. Ингээд үлдсэн 5 жилд нь одоо эдийн засгийн үр өгөөжийг нь гаргах ийм хоёр хэсэгтэй гэж ойлгоорой. 
Энэ хяналт шалгалт бол ийм шүү, Оюунчимэг гишүүн ээ, одоо ер нь цаашдаа энэ төрийн хяналт шалгалтыг эрсдэлд суурилсан ийм хяналт шалгалт руу шилжүүлье ээ гэсэн бид нар ийм ерөнхий төлөвлөгөөтэй байгаа. Тэгээд л нэг ийм төлөвлөгөөт хяналт шалгалтууд тавьчихдаг аж ахуйн нэгжүүдийг очиж одоо ингэж хүндрүүлдэг. Эдийн засгийн ийм одоо ковидын хүндрэлтэй үед нь стресс нэмэх үр дүнгүй ... /минут дуусав/

Ж.Ганбаатар:  Болохгүй байна аа. Манай Байнгын хороо дэгээ сайн барина аа. Уучлаарай. Цэрэнпунцаг гишүүн ээ, би асуулттай. Та дараа нь үг хэлэхдээ яачих. Би нөгөө асуулттай байсан юм, уучлаарай, асуултаа асуучихъя. 
Энэ хууль бол ерөнхийдөө энэ тогтоол. Одоо бодлого энэ тэр бол ер нь хэт их сайн, их зоригтой урагшаагаа харсан зөв алхам аа гэж би өөрийнхөө хувьд бол үзэж байгаа. Гэхдээ энэ алхмуудыг хийхэд бас өмнөх одоо бодлогууд шиг зүгээр цаасан дээр үлдчих вий гэдэг дээр Эдийн засгийн байнгын хорооны хувьд бусад гишүүдтэй адилхан санаа зовж байна аа. Үүнийг одоо асуудал танилцуулж байгаа сайд нар үүнийгээ сайн ойлгоно биз дээ. Өмнө нь өчнөөн л олон бодлогууд явсан, бүгд байгаа оноогүй ээ. Энэ бодлого хэрэгжсэнээр Монгол Улсын эдийн засаг тодорхой хэмжээнд сэргэнэ идэвхтэй санал нэг байна аа, санал нэг байна. Энэ бодлого зөв хэрэгжсэнээр эрх барьж байгаа намын нэр хүндэд ч гэсэн зөв нөлөөлнө гэдэг дээр санал нэг байна аа. Энэ зөв өө. Гэхдээ 2 асуулт байна. 
Энэ шинэ сэргэлтийн бодлогыг хэрэгжүүлэхэд одоо тодорхой хуулиудад өөрчлөлт оруулах юм байна. Энэ ямар хуулийн ямар заалтууд энэ эдийн засгийн шинэ сэргэлтийн бодлогыг хэрэгжүүлэхэд саад болоод байгаа юм бэ? Одоо муу заалтуудаа мэдэж авмаар байна. Ямар хуулийн ямар заалтууд, шинэ сэргэлтийн бодлогыг хэрэгжүүлэхэд саад болоод байгаа юм бэ? Дараа нь өргөн барих юм байна, нэн яаралтай горимоор гээд шууд бид нарт бол одоо яг өнөөдрийнх шиг ингээд өглөө нь бичиг баримтаа өгөөд, орой нь хуралдуулах юм байна аа, Тэгэхээр бид одоо бас нэг урьдчилаад бас нэг муу заалтуудаа мэдээд авчихъя аа, тийм. Тэгэхээр энэ ямар ямар хуулиудын ямар ямар заалтууд, шинэ сэргэлтийн бодлого хэрэгжүүлэхэд саад болоод байгааг хэлж өгөөч ээ. Энэ их чухал байна аа. 
Төр, хувийн хэвшлийн хүрээнд энэ 57 их наядын бараг 50 хувь нь төр, хувийн хэвшлийн хүрээнд явах нь ээ. Тэгэхээр төр, хувийн хэвшлийн хүрээнд явна гэж байгааг бол би сайн сайшаалтай байна аа. Энэ бол бараг зөв гарц байх аа. Гэхдээ ямар хуулийн ямар заалтаар яаж төр, хувийн хэвшлийн одоо хувийн хэвшлийн оролцоог дэмжих гэж байгаа юм бэ? Хувийн хэвшилд ямар хуулийн заалтаар итгэл өгч тэр хүмүүсийн одоо төрд итгэх итгэлийг дээшлүүлэх гэж байгаа юм бэ? Ихэнх хувийн компаниуд чинь төрд итгэх итгэл нь уначихсан. Дандаа нэг цүнхний, шинэ компаниуд ажил хийж байгаа. Тэгээд наадуул чинь ажлыг чинь унагаж байгаа. Томоохон компаниудад наад одоо эрхүүдээ өгөөд эдийн засгийнхаа энэ өсөлтөд оролцуулаад явах нь зөв өө. Тэд нарыгаа хавчиж боогоод байхгүйгээр. Дандаа нэг өөрөө өөрсдийн нэг муу цүнхний компаниуд чинь бүх ажлыг чинь унагаж байгаа юм. Тэгэхээр ямар хуулийн ямар заалтаар энэ төр, хувийн хэвшлийн асуудлыг дэмжээд энэ өнөөдрийн байгаагаас чинь өргөх гэж байгаа вэ. Тэгж байж энэ бараг 25 их наядын чинь асуудал шийдэгдэх гээд байна шүү дээ. 17,  нэмэх нь 10-ын чинь яаг тал нь гэж бодъё, нөгөө ахиад тэр хөрөнгө оруулалтын 10-ыг чинь. Тэгэх юм бол одоо энэ төр, хувийн хэвшлийн, одоо энэ асуудал чинь их тийм уян хатан болох нь ээ гэж. Тэгэхдээ би их олон асуулт байсан, тэгэхдээ гишүүд ихэнхийг нь асуучихлаа. 

Энэ Хууль зүйн яам их жоохон бага оролцсон юм болов уу гэж би бодлоо. Энэ асуудалд. Тэгэхдээ яах вэ. Энэ бодлого бол үнэхээр хэрэгтэй, тэгэхдээ  Их Хурал дээрээ жоохон нарийн ярьсан нь зөв байх аа. Ажлын хэсэг гарсан нь зөв байх аа гэж би бол Эдийн засгийн байнгын хорооны даргын хувьд бол үзэж байна аа. 
Асуултад хариулт авъя. Жавхлан сайд 4 номер, ажлын хэсгийн.

Б.Жавхлан: Ганбаатар даргын асуултад хариулъя аа. Нийтдээ бид ер нь 47 хуульд нэмэлт, өөрчлөлт болон шинэ хуулиуд ингэж орж ирнэ. Анхдагч хуулиуд. Муу зүйлүүд ч байгаа. Мөн огт зохицуулалтгүй зүйлүүдийг зохицуулж оруулж ирж байгаа зүйлүүд ч байгаа. Зарим нэг одоо хуулийг бүр хүчингүй болгох ч асуудлууд байгаа. 
Анхдагч хуулийн хувьд жишээ нь саяын таны одоо дэмжинэ гэж байгаа төр, хувийн хэвшлийн түншлэлийн тухай хууль бол яг цоо шинэ хууль орж ирнэ, цоо шинэ хууль орж ирнэ. Манайх өнөөдөр төр, хувийн хэвшлийн түншлэл гэхээр зөвхөн энэ нөгөө концессын харилцаагаар л төр, хувийн хэвшлийн түншлэлийг хязгаарладаг. Тэгвэл ер нь олон улсын практикт 30 гаран төр, хувийн хэвшлийн түншлэлийн, нөгөө пи, пи, пи гэдэг хэлбэрээр байдаг. Энэ бүгдийг аль болох одоо бид нэвтрүүлэх, төр, хувийн хэвшлийн түншлэлийг яг сонгодог утгаар нь хэрэгжүүлэх ийм одоо шинэ харилцаа зохицуулалтуудыг оруулж ирж байгаа, жишээ нь ийм хууль. 
Концесс гэдэг бол одоогоор бол зөвхөн эдийн засгийн л харилцаа. Тэгвэл энэ хуулиар эдийн засаг болон нийгмийн салбаруудын аль алийг нь одоо хөндөж орж ирж байгаа юм. Маш олон хувилбарууд байгаа. Өөрөөр хэлбэл төр заавал дангаараа хийх шаардлага байхгүй, хувийн хэвшилтэй хамтарч эсвэл хувийн хэвшлээр гүйцэтгүүлж болох бүхий л хувилбаруудыг одоо энэ хуулиар зохицуулна аа гэж байгаа юм. Тэгэхээр одоо энэ 70 гаран хөтөлбөрт дурдсан. Мөн одоо 20 төсөлд дурдсан эдгээр зүйлүүдийг одоо биелүүлэхэд хэрэгжүүлэхэд томоохон түлхэц өгөх ийм одоо анхдагч хууль болно оо гэж харж байгаа юм. 
Нэмэлт, өөрчлөлтүүд дээр. Тухайлбал энэ Зөвшөөрлийн тухай хууль байгаа юм. Зөвшөөрлийн тухай хууль бол одоо энд өргөн барьж байгаа хавсралтуудын дөрөвдүгээр хавсралтад орсон байгаа, өөрөөр хэлбэл одоо өргөн баригдчихсан хэлэлцэж явж байгаа энэ хуулиудыг одоо яаравчилж 1 өдрийн ч өмнө гаргах нь одоо бодлогыг хэрэгжүүлэхэд илүү нэмэртэй юм аа гээд. Ингээд зөвшөөрлүүдээ либералчилна. Энгийн болгоно. Энгийн болгох дээр нэг жишээ хэлье. Тухайлбал нэгэнт зөвшөөрөл авчихсан аж ахуйн нэгж тэр хугацаандаа хэрвээ зөрчил гараагүй бол статус нь ногоон байх юм болбол сунгах нь бол автомат өөрөө сунгагдаад явж байдаг. Хэрвээ шар гэрэлтэй, улаан гэрэлтэй статустай байх юм болбол харин сунгах эсэх нь яригддаг гэх мэтчилэн нэлээн ил тод, энгийн хялбарчилж, тэгээд цахим хэлбэрээр явуулах одоо ийм зохицуулалтуудыг оруулж байгаа. Яг хууль болгон дээр ингээд нэг бүрчлэн ярих юм бол нэлээд урт юм болж та бүхнийг залхаах байх. Хуулиудаа ингээд шат дараатай ингээд өргөн бариад явна. Ихэнх хуулиуд мэдээж одоо Эдийн засгийн байнгын хороо, Төсвийн байнгын хороогоор ингэж дамжиж явна. Тэгээд гишүүд маань энэ дээр одоо нэг бүрчлэн сууж, хамтарч ажиллаж одоо чухал саналууд хэлнэ байх аа гэж найдаж байна, баярлалаа.

Ж.Ганбаатар: Эдийн засгийн асуудлууд, шинэ сэргэлтийн бодлого гээд тэгээд зарим Эдийн засгийн байнгын хорооноос төрөөд Үйлдвэржилтийн байнгын хороо руу орчхож байгаа хуулиуд бас зөндөө байгаа шүү. Тэрийгээ харна биз дээ. Засгийн газар. 

Батжаргал дарга гүйцэж хариулъя, асуултад гүйцээж хариулъя. 2 номер. Ямар хууль одоо хамгийн муу заалттай хууль болоод энэ, би ингэж харж байгаа шүү дээ. Эдийн засгийн одоо Эдийн засгийн байнгын хорооны даргын хувьд бол энэ одоо шинэ сэргэлтийн бодлого. Уул нь бол хуулиудтай нийцүүлээд тэгээд л шууд ажлаа хийгээд явчих бололцоотой болов уу. Үгүй бид нар чинь их гоё хууль батлаад байгаа шүү дээ. Дандаа ерэн хэдэн хувийн саналаар. Тэгээд бүх хуулиуд аягүй мундаг саналтай, би ингээд хувийн хэвшлийг хамгаалаад ярихаар, чиний буруу, гараа буулга, гарч, бараг капиталист байна гээд намайг загнаад. Тэгээд одоо яагаад эдийн засгийн бодлого хэрэгжин гэхээр хуульд өөрчлөлт оруулах шаардлагатай болчхоод байна аа. 2 номер хариулж өгөөч. 
Х.Батжаргал: Байнгын хорооны даргын асуултад тодруулж хариулъя аа. Таны асуусан хамгийн чухал бөгөөд хамгийн их гол санхүүгийн эх үүсвэрийг бүрдүүлж ажиллаж байгаа төр, хувийн хэвшлийн түншлэлийн тухай асуудал байгаа. Төр, хувийн хэвшлийн түншлэл дээр би зүгээр жишээ хэлье. Олон заалтуудыг нэршилгүйгээр. Хувийн хэвшлийн санхүүгийн санаачилгыг дэмжих асуудал бол огт байхгүй байсан юм. Тэрийг бол бий болгох зайлшгүй шаардлага байгаа. Концессын хуулийг бол хүчингүй болгоод сая Жавхлан сайд хэллээ. Төр хувийн хэвшлийн түншлэл гэдэг сонгодог утгаар нь бүрдүүлнэ ээ гэж. Манайх бол ер нь өмнө нь ч ойлгоод байгаа, 
Ж.Ганбаатар: Батжаргал аа, тэрийг ойлгосон. Жавхлан сайд хариулчихсан. Тэр тендерийн хууль дээр хариулаадах.

Х.Батжаргал: Тендерийн хууль дээр бол бас цаг хугацаанаас шалтгаалсан олон том төслүүд бол хэрэгжиж чадахгүй 2, 3 жилийн нүүрийг үзсэн. Эхэлж чадахгүй ингэж явсан асуудлууд бол байдаг. Энэ жилээс эхлээд бас арван нэгдүгээр сард одоо төсөв батлагдчихдаг. Түүндээ ондоо багтаагаад төсвийнхөө худалдан авах ажиллагааны төлөвлөгөөг гаргаад, тэгээд нэгдүгээр сардаа худалдан авах ажиллагааг эхлүүлэх, түүнийг дагасан цаглабарын зарим нэгэн өөрчлөлтүүд байгаа. Илүү хурдавчлах, шуурхайлах, хялбарчлах асуудлууд бол бас тендерийн төрийн болон орон нутгийн өмчөөр худалдан авах ажиллагааны заалтад бол бас байгаа. Маргаан үүсдэг, маргаан өөрөө үргэлжлээд шүүхийн шатанд очоод шийдвэрлэгдэх хүртлээ маш олон цагийг алдах, мөнгийг алдах ийм асуудлууд бол байгаа. Тэдгээрийг бол аль болох хялбарчлан шийдэх зохицуулалт орж байгаа. 
Ж.Ганбаатар: Хэт замбараагүй байдлаар бас нэг талаа нөгөө дутуу орхиод нөгөө асуудлууд нь нөгөө талд нь бас ярьж болохгүй зүйлүүд байна уу, тийм ээ? Зөндөө юм үүсчих вий дээ гэдэг дээр Эдийн засгийн байнгын хороо санаа зовж байгаа шүү. Наад одоо Тендерийн тухай хууль дээр ч гэсэн асуудлууд гарах юм байна. Санхүүжилт дээр нь одоо Хөгжлийн банкаар гэдэг юм уу, одоо хувийн банкнуудаар гэдэг юм уу, олон зүйлүүд явах юм байна. Өнөөдөр Хөгжлийн банк чинь ямар байгаа билээ? Хэн хэнд зээл авсан билээ? Яагаад эргүүлж төлдөггүй билээ? Энэ дээр нь улам улам асуудлууд дээрээс нь овоорчих вий дээ. Үүнийг чинь Эдийн засгийн байнгын хороо асуудлуудыг чинь анхааруулаад хэлж байгаа юм аа. Протоколд үлдэж байгаа юм аа. Сүүлд нь Их Хурал руу одоо, өө Их Хурал баталж өгсөн шүү дээ, би мэдэхгүй шүү дээ. Эдийн засгийн байнгын хороо, Их Хурал батлаад л өгсөн. Би тэгээд тендерийг шалгаруулсан, ингээд бултахгүй шүү. Засгийн газар бүх хариуцлагаа өөрсдөө хүлээнэ шүү. Би бол албан ёсоор хэллээ шүү. 
Цэрэнпунцаг гишүүн асуултаа асууя. 
Ц.Цэрэнпунцаг: Энэ танилцуулга дээрээ энэ сүүлийн 10 жилд 1 хүнд ногдох манай дотоодын нийт бүтээгдэхүүн гээд 4300 орчим ам. долларт хэлбэлзэж байна аа гээд биччихэж. Тэгэхээр энэ шинэ сэргэлтийн бодлогын одоо гол бодлого амжилттай болов уу үгүй юу гэдэг бол бид нар эцэст нь одоо хоёр жил үү, дөрвөн жил үү? Таван жилийн дараа энэ 5300, 6300 болчихсон байвал энэ амжилттай болжээ гэж дүгнэх ийм учир болох байх аа. Тэгэхээр энэ дунд чинь одоо би зүгээр яах вэ бодож явдаг юм. Бас Жавхлан сайдаас асуугаад л байдаг, энэ бид нар үүнийхээ одоо яагаад бид нар ингээд сүүлийн 10 жил ингээд гацчихав аа гэдгээ дүгнэлт оношилгоогоо хийсэн байдаг байлгүй. Тэгэхдээ зүгээр ер нь яг манайд энэ хөгжлийн энэ түвшинд явж байгаа энэ эдийн засгийн энэ хөгжлийн үе шат дээр бол ер нь зүгээр хүн амын өсөлт, хөрөнгийн хуримтлал хоёр дээр л гол өсөлт ирж байгаа шүү дээ. Тэгэхээр хөрөнгийн хуримтлал ялангуяа энэ санхүүгийн эх үүсвэр, энэ хадгаламж бол бид нарт одоо муу байдаг. Гэтэл энэ хүүхдийн мөнгөний бодлого бол харин их зөв бодлого юм байна гэж бодоод байдаг юм. Энэ хүүхдийг бол одоо хүн амын өсөлтөд бас эерэгээр нөлөөлж байгаа. Тэгэхээр энэ хадгаламжаа нэмэх энэ хөрөнгийн энэ хуримтлалыг одоо өсгөхийн тулд бол энэ чиглэл рүү нь одоо энэ бичиг баримт энэ бодлого бол 6 асуудлын хүрээнд яригдсан юм байна аа. Энэ дунд тусгайлан орсон юм бол харагдахгүй байх юм. Тэгэхээр энэ цаанаа давхар ороод явчихсан байдаг юм уу, үгүй юу? Энэ дээр нэгдүгээрт асууя.  Тэгээд нэг 3 асуулт байна аа. Энэ бол дотроо яах вэ, асуудал тус бүр дээр нь нэг тодруулах маягийн асуултууд байгаа юм. 
1 дүгээрт, энэ эрчим хүчний салбарыг санхүү эдийн засгийн бие даасан тогтолцоонд үе шаттайгаар шилжүүлнэ ээ гэчхэж. Тэгэхээр үүнийг би ингэж ойлгож болох уу? Үнэ чөлөөлөх юм байна. Үнэ чөлөөлөх ажлыг үе шаттайгаар явах юм байна. Энэ ялангуяа энэ эрчим хүчний үүсгүүрүүдийнхээ энэ бодит өртгийг нь тооцоод, тэгээд эндээсээ явах юм уу, эсвэл одоо байгаа үнээ цааш нь индексжүүлнэ л гэчихсэн байна. Ингээд үүнийгээ энэ инфляц эд нартайгаа холбож индексжүүлэх гээд байгаа юм уу, яаж үүнийгээ ямар шаттайгаар энэ тогтолцоонд шилжих юм байна? Энэ дээр нэг тодорхой асуулт авъя.

2 дугаарт, энэ үйлдвэржилтийн сэргэлт гээд, энэ дээр бол болохдоо зэрэг, ашигт малтмалын тусгай зөвшөөрлийн олголтыг бүрэн цахимжуулна, өртөг зардлыг бууруулна гээд ийм ерөнхийдөө юмнууд биччихэж л дээ. Энэ дээр одоо тэр хайгуулын лиценз, хайгуул хийгдэх ажлыг яаж дэмжиж хийх юм. Энийг бол би одоо би хамгийн ойрын хугацаанд хийгдэх ажил гэж ойлгоод байгаа байхгүй юу. Дөрөв таван жил, дунд хугацаандаа бол одоо бид нар хайгуулынхаа лицензэд хайгуул хийгдэх энэ нөхцөл бололцоог хууль, эрх зүйн хувьд нь бол одоо сайжруулж өгөх хэрэгтэй. Дээрээс нь одоо бодлого явуулаад ер нь болж өгвөл төрд өөрт нь боломж байдаг бол энэ хайгуулаа төр өөрөө хиймээр байгаа байхгүй юу. Тийм учраас ялангуяа энэ тавин мянганы зураглалыг бол одоо энэ бүх газар нутаг ингээд зуун хувь хамруулж хийгээд энэ дээрээ бид нар тодорхой бас хайгуул хийх газруудаа тодорхойлоод энэ дээрээ тэр хайгуулаа төр нь хийнэ үү, хувийн хэвшилтэйгээ хамтраад хийнэ үү, ингэж хиймээр байгаа юм аа. Энэ дээр юм хум, энэ хийх ажлууд энэ дээр орсон юм уу? 
3 дугаарт, төрийн бүтээмжийн сэргэлт гээд байгаа юм  Төр бол уул нь. Хамгийн бүтээмжтэй нь бол төр бол энэ эдийн засгаас бол гар савраа татчихвал хамгийн сайн бүтээмж нь тэр л дээ. Тэгэхдээ тийм, одоо бодит амьдрал дээр бол даанч байхгүй юм. Тэгэхээр энэ төрийн өмчит аж ахуйн нэгжүүдийн үр ашиг, засаглалыг сайжруулж, олон нийтийн шууд хяналтад оруулах ажлыг зохион байгуулна аа гэж. Энэ дээр Ганбаа дарга 1 цагаа, 1 минутаа нэмээд авчихъя энэ хүрэхгүй шинжтэй. Энэ дээр би зүгээр нэг бодоод санаад яваад байгаа юм байгаа юм аа. Энэ төрийн өмчтэй энэ компаниудыг бол одоо хяналтаа тогтооно, засаглалыг нь сайжруулна гээд байгаа. Энэ бол одоо бид нар төр хянаж чадахгүй ээ. Төрөөс тавьсан нэг агент бол очоод энэ дээр өөрөө дампуураад л цаашаа явж байгаа шүү дээ. Тэгэхээр зэрэг үүнийг бид нар.

Ж.Ганбаатар: Дараа нь авах уу, одоо авах уу? Цэрэнпунцаг гишүүнд 1 минут нэмж өгье. 
Ц.Цэрэнпунцаг: Одоо энэ олон нийтийн хяналтыг явж байхын тулд энэ хувьцааг нь одоо бүгдийг нь гаргамаар байгаа юм. Одоо тэр үнэтэй цэнэтэй аж ахуйн ашигтай ажиллаж байгаа тэр Эрдэнэс Таван толгойгоо бол одоо 49 хувь хүртэл ч юм уу, цаашлаад одоо зарим энэ бол 34 төр авч үлдээд, зарим нь одоо хэд байдаг юм, зөвхөн бодлогын одоо алтан хувьцааг нь хүртэл аваад үлдэж болно шүү дээ. Тийм ээ. Ийм хаягтай энэ хувьцааг нь бол одоо ард түмэндээ одоо нөгөө нэг хоёр дахь давлагаа болгож энэ бид нар ягаан, цэнхэр тасалбар гээд өгсөн шиг энэ ард түмэндээ өгмөөр байгаа юм. Тэгээд ард түмэн чинь үүнийгээ бар барьж гараад энэ хөрөнгийн бирж энэ зах зээл дээр гарч арилжаанд орж үүнээсээ орлого ашиг олж одоо өөрсдийнхөө шийдлээр, өөрсдийнхөө сонголтыг хийж явах ийм бололцоог нь олгох хэрэгтэй. Энэ дээр бас тодорхой санаачилга гаргаж ажиллая аа гэж бодож байгаа. Энэ дээр одоо дэмжиж ажиллах бололцоотой юу гэж асууя. Ийм асуултууд байна. 
Ж.Ганбаатар: Жавхлан сайд ажлын хэсгийн 4 номерын микрофон өгье.

Б.Жавхлан: Цэрэнпунцаг гишүүний асуултад хариулъя. 1 хүнд ногдох үндэсний орлого маань сүүлийн жилүүдэд ер нь их одоо царцанги байдалтай байгаа. Тантай санал нийлж байна. Яагаад вэ гэж байгаа нь яг энэ 6 хүчин зүйл байгаа, одоо эргээд харахад. Тийм учраас энэ 6 хүчний зүйлээс салъя аа л гэж. Энэ шинэ сэргэлтийн бодлого гэж бид та бүхэнд санал болгож тавьж байгаа юм аа. Шинэ сэргэлтийн бодлого маань ерөөсөө эдийн засгийн агуулга нь ерөөсөө л энэ. 
Шинэ сэргэлтийн бодлого хэрэгжих эхний 10 жилийн хугацаанд энэ 4300 доллар дор хаяж 10 мянгад бид хүргэе ээ гэсэн ийм эдийн засгийн зорилт тавьж байгаа. Үүгээрээ л бид одоо хэмжиж үр дүнгээ тооцно оо. 
Хөрөнгийн хуримтлал яг үнэн. Гэхдээ хөрөнгийн хуримтлал маань эдгээр одоо эдийн засгийн арга хэмжээнүүдийн үр дүнд гарах дам нөлөөгөөр бий болгох эдийн засаг үзүүлэлтүүд. Дам эдийн засгийн нөлөө нь гэсэн үг. Боомтуудынхаа сэргэлтийг хийнэ, эрчим хүчнийхээ сэргэлтийг хийнэ, дэд бүтцүүдийнхээ сэргэлтийг хийнэ. Үүний үзүүр дээр нь хувийн хэвшлийнхний бизнес дэмжигдэх учиртай юм. Тэндээс одоо хөрөнгийн хуваарилалт одоо хуримтлал болж цаашаагаа одоо эдийн засгаа тэлэх ийм том одоо тулгуур болно оо гэж ингэж харж байгаа. 
3 зүйл дээр, Уул уурхайн лиценз дээр Ёндон сайд хариулна. Эрчим хүчний хувьд бол бид ийм бодолтой байгаа шүү. Наад заалт чинь бол ийм утгатай юм. Ер нь манайх одоо байгаа статус маань, ер нь энэ салбар бүрэн татаастай явж байгаа, үндсэндээ бараг бүрэн гэж хэлж болох татаастай явж байгаа. Цаашдаа эдийн засгийнхаа чадамж, ялангуяа хэрэглэгч нарынхаа төлбөрийн чадвартай уялдуулж, инфляцтай уялдуулж, эдийн засгийн энэ циклтэй уялдуулж аль болох энэ татаасаа болбол төрийн нуруун дээрээс хөнгөлнө өө. Тэгэхдээ 100 хувь татаасгүй одоо болно оо гэж. Одоо бол бас хэлэх боломжгүй. Энэ өөрөө их том стратегийн салбар. Тодорхой хэмжээнд одоо төр оролцоотой, татаастай явдаг ийм төрийн бодлого байх учиртай. Ингэж явдаг маш олон улс гүрнүүд байгаа. Манайх бол бас хэт нуруун дээрээ үүрч яваад байгаа. Цаашдаа одоо саяын миний хэлсэн эдгээр зүйлүүдийг тооцож шат дараатай одоо индексаци хийж одоо улирал улирлаар тооцож ингэж одоо санхүүгийн хувьд бие даах чадварыг нь сайжруулна аа гэсэн ийм төлөвлөгөө. 

Төр савраа татах ёстой гэдэг дээр тантай санал нийлж байна аа. Савраа татах ёстой нэг хэсэг байгаа юм. Харин зохицуулалтаар орох ёстой бас нэг хэсэг байгаа. Савраа татах гэдэг дээр бол би ингэж ойлгодог. Бид. Төр, хувийн хэвшилтэй өрсөлдөж болохгүй. Ялангуяа эдийн засгийн салбарт. Ерөөсөө өрсөлдөж болохгүй. Үүнийгээ болбол одоо маш даруй хязгаарлах ёстой. Ер нь шат дараатай хязгаарлаж ирж байгаа гэж ингэж харж байгаа. Үүний нэг хэлбэр нь бол одоо төрийн өмчийн үйлдвэрийн газрууд дээр бүтцийн өөрчлөлт хийх Засгийн газрын одоо үйл ажиллагаа ид үргэлжилж байгаа. Энд одоо үнэхээр одоо цахилгаан эрчим хүч ч гэдэг юм уу ийм одоо Эрдэнэт гэдэг юм уу стратегийн төрд байх ёстой хэсгүүдээ авч үлдээд, шаардлагагүй эдийн засаг, нийгмийн үр өгөөжгүй явж байгаа энэ төрийн аж ахуйн нэгжүүдийг бирж рүү гаргах замаар олон нийтийн хяналтад оруулж, цаашид одоо засаглалыг нь сайжруулах, эдийн зас гийн үр өгөөжийг нь нэмэгдүүлэх ийм арга хэмжээнүүдийг авч байгаа, аваад эхэлсэн байгаа. Аваад эхэлсэн байгаа. Ингээд 22 онд энд болбол төсөв дээр нэлээн бас хүчтэй тавигдсан зорилтуудын нэг юм аа гэж. 
Уул уурхайн лицензтэй холбоотой асуудлууд дээр. 
Ж.Ганбаатар: Эхлээд Тавинбэх сайд. 2 номер уу? Тийм ээ. 7, хоёр минут.

Н.Тавинбэх: Цэрэнпунцаг гишүүний асуултад хариулъя аа. Таны саяын хэлсэн бодлогын бичиг баримтад тусгагдсан тэр агуулга болбол үнэхээр одоо хэрэглэгчийн цахилгаан, дулааны үнийг нэмэх тухай асуудал байгаа. Гэхдээ энэ чөлөөлөх тухай асуудал биш. Ер нь ойрын ирээдүйд болбол цахилгаан эрчим хүчний, эрчим хүчний үнэ тарифыг чөлөөлөх тухай асуудал бол Монгол Улсын хувьд болбол ярих нь тохиромжгүй. Тэгэхээр бид одоо болбол өртгөөс нь доогуур үнээр борлуулж байгаа. Тийм учраас эхний ээлжид болбол өртөгт нь дөхүүлэх ёстой. Цаашдаа бол өртөгт нь дөхсөн үнээ тухай бүр нь одоо индексжүүлж явах тухай асуудал байгаа. Энд.

Ж.Ганбаатар: Ёндон сайд ажлын хэсгийн 6 номер.

Г.Ёндон: Цэрэнпунцаг гишүүний асуултад хариулъя аа. Хайгуулын тусгай зөвшөөрөл олголт угаасаа ер нь хайгуулын тусгай зөвшөөрлөөр хөрөнгө оруулалт эхэлдэг. Хайгуулын тусгай зөвшөөрлөөр хөрөнгө оруулалт дуусдаг гэж бас ярьдаг. Манай салбарт. Юу гэсэн үг вэ гэвэл хайгуулын тусгай зөвшөөрөлд өөрөө одоо олголт эхэлж байж, хөрөнгө оруулалтууд орж ирдэг. Нэгэнт хөрөнгө оруулаад хайгаад эхэлсэн компаниуд бол цаашдаа үргэлжлүүлээд ордоо нээгээд ингээд харин хөрөнгө оруулалт бол нэмэгдээд явдаг. Тийм учраас үүн дээр мэдээж гол анхаарал хандуулж байгаа. 
Сая өнгөрсөн Засгийн газрын хуралдаанаар хайгуулын тусгай зөвшөөрлийн сонгон шалгаруулалтын журмыг шинэчлэх тийм одоо эрхийг бол одоо надад шинээр дахиж одоо өгсөн байж байгаа. Энэ ямар учиртай юм бэ гэхээр сонгон шалгаруулалтын талбай жилдээ нэг 100 гараад талбайг л үндсэндээ бол сонголт шалгаруулалтаар зарлаж амжиж байгаа. Ер нь бол нэг жилд нэг тийм хүртээмжийн талбай нэмэгдэж байгаа. Энэ сонгон шалгаруулалтаа болохоороо бид нар бол тэр сонгож 8,4 сая га талбай дээрээс ашиг малтмал, газрын тосны газар хэдэн талбайг өөрсдөө сонгож, ямар шалгуураар сонгож авч байгаа нь ойлгомжгүй. Ингэж сонгож авч байгаа процессыг бид нар ерөөсөө тэр зарласан нийт талбай дээрээс зарлахаар ийм одоо сонголт орж ирж байгаа. Үүн дотроо бас үнийн санал нь голлох буюу 70 хувь, техникийн санал нь одоо дараагийн одоо 2 дахь хувь 30 хувь болно. Ингэснээрээ одоо үнэхээр хөрөнгө оруулах боломжтой, мөнгөтэй компаниуд бол илүү одоо хайгуулын ажилд орж ирэх боломж нь нээгдэж байгаа. Үүгээр болохоор бол бид нар зөвхөн эхний улиралд бол лав нэг одоо өмнөх жилийнхээс хоёр, гурав дахин хайгуулын тусгай зөвшөөрлийн олголт бол нэмэгдэнэ гэж харж байгаа. Энэ хамгийн гол нь хамгийн гол зарчмыг нь цахимаар явуулах юм. Цахимаар явуулахаар энэ нөгөө нэг субъектив гэж ярьдаг, янз янзын хүмүүсийн хардлага сэрдлэг хүмүүс одоо тусгай зөвшөөрлийг одоо захиалгаар хэн нэгэн компанид олгоод байна гэдэг асуудал дээр бол бид нар үндсэндээ үүнийг шийдчих боломжтой гэж харж байгаа юм. Энэ бол цахим болж байгаа. Тендер гови мн-тэй бид нар хамтран ажиллаж байгаа. Энэ бол хайгуулын зөвшөөрөл олголтыг нэмэгдүүлэх учиртай. Ингэснээрээ хайгуулын ажил, хөрөнгө оруулалт бол нэмэгдэх ёстой юм байгаа юм аа. 
Бас түрүүн хэлсэн. Энэ төрийн өмчийн, одоо компаниудын оролцоог бас яах аргагүй одоо нэмэгдүүлэх ийм шаардлага гарч байгаа. Ингэхийн тулд бол одоо энэ улсын тусгай хамгаалалт ... /минут дуусав/

Ж.Ганбаатар: Хариулж байгаа минут руугаа сайн харж байгаарай. Сайдууд.

Булгантуяа гишүүн асуулт асууя.

Х.Булгантуяа: Энэ эдийн засгийн сэргэлтийн бодлогыг бол дэмжиж байгаа юм аа. Тэгээд нэг ийм хэдэн асуултууд байна л даа. Одоо бараг ингээд 2 долоо хоногийн дараагаар намрын чуулган дуусах гэж байх шиг байна. Энэ намар гэхэд 74 орчим хууль хэлэлцэнэ ээ гээд бид уг нь баталсан. Үүнтэй ялангуяа эдийн засагтай холбоотой, хөрөнгө оруулалттай холбоотой, бизнесийн эрх зүйг сайжруулах талаар нэлээдгүй хуулиуд орж ирэх байсан. Ингээд хойшоо суугаад байх юм аа. Жишээлбэл одоо үүн дээр байгаль орчны багц хууль байна. Газрын багц хуулийн төсөл гэж байгаа. Гаалийн тухай хууль байх ёстой. Газрын тосны бүтээгдэхүүний тухай хууль. Энэ хуульд нь өөрчлөлт оруулахаар байна гэсэн Зөрчлийн тухай хууль, Иргэний эсэхийн тухай хууль. Ингээд нийгмийн даатгалын маш олон хуулиуд, тэгээд дээрээс нь үнэт цаасны тухай хууль гэх мэтчилэн. Эдгээр хуулиуд маань уг нь ингээд энэ намрын чуулганаар орж ирээд одоо хэлэлцэгдээд батлагдаад гарсан бол бас их тус нэмэртэй байх байсан юм аа. Одоо энэ хуулиудыг нэг сард өргөн барихгүй бол одоо зарим нь нэг сар, зарим нь бараг таван сард өргөн баригдана гэж байгаа байхгүй юу. Тэгэхээр өргөн баригдсаны дараа таван сард, бүр есөн сард зарим хуулиуд нь өргөн баригдана гэхээр бид нар нэг сард өргөн баригдаад одоо тэр үед бараг чуулган завсарлачихсан байх байх. Гурван сарын арван тавнаас хэлэлцэж эхэлнэ. Тэгээд батлагдаад гарч байтал дөрөв таван сар болоод энэ хаврын эдийн засгийн гол мөчлөгийг нэгдүгээрт алдчихаж байгаа юм биш үү. Тэгэхээр үүн дээр Засгийн газар арай жаахан хурдтайгаар  бараг есөн сараас л уг нь бол сонсогдож байсан. Эртхэн шиг нэгдүгээрт бас оруулж ирж болоогүй юм уу? Энэ одоо бид нар чинь одоо жил хагас л ерөнхийдөө бол ковидтой байна. Эдийн засгийн цаг үе байлаа шүү дээ. 
2 дугаарт, нэг ийм жижиг сажиг юман дээр энэ том бодлогуудыг бол бид нар ойлгож байна аа. Тэгэхдээ нэг ийм жижиг сажиг юман дээр иргэдээс маш их бухимдал ирж байна аа. Тавинбэх сайд аа. Нөгөө одоо манай Баянзүрх дүүргийн нэг жижиг дунд бизнес эрхлэгч жишээлбэл ТП бариулаад түүнийгээ юунд өгөх гээд комисс хүлээж авахуулах гээд хэчнээн сар албан бичиг бичээд комисс нь ковидоос болоод ажиллахгүй. Тэгснээ одоо хүлээж аваагүй ТП дээрээс тог авсан гээд 190 сая төгрөгөөр торгосон байгаа юм. Тэгээд түүнийг жишээлбэл би бол ойлгохгүй байгаа байхгүй юу. Уул уурхайн үндэсний зөвлөлөөс Байгаль орчны сайдын ахалдаг химийн бодисын ийм зөвлөл байдаг. Энэ зөвлөл нь хуралдахгүй байсаар байгаад хил хаагаад одоо ингээд уул уурхай хавар тийшээгээ энэ том том гол гол уул уурхай дээр ашигладаг химийн бодисууд нь орж ирж чадахаа байчихсан гэдэг ийм гомдлуудыг жишээлбэл бид нарт бас тавиад байна. Ингээд энэ бүгд дээрээс мэдээж одоо том хөрөнгө оруулалт, том хуулийн төсөлтэй холбоотой ийм том өөрчлөлтүүд орж болох ч гэсэн дээ. Ийм жижиг сажиг асуудал дээр бас та бүхэн маань анхаараач ээ. Үнэхээр 190 сая төгрөгөөр нэг жижигхэн үйлдвэрлэгч торгуулна гэдэг бол аймаар мөнгө байхгүй юу. Энэ цаг үед. Мэдээж бас энэ банкандаа зээлтэй л байгаа. Энэ цаг үед гаднаас юм орж ирэхгүй байхад дотоодынхоо хэдэн бизнес эрхлэгчдийг торгох нь битгий хэл уг нь бол дэмжих ёстой байж байхад ийм зүйлүүд дээр та бүхэн маань анхаараач ээ. Би тэгээд тэр өргөдөл гомдлыг нь бас Тавинбэх сайдад би танд цааш нь уламжлаад. Бид танд хүргүүлье. 
Тэгээд бид нар одоо харин цаг хугацааны хувьд Жавхлан сайд амжих уу? Яах вэ? Одоо нэг сард өргөн барьж эхлэх юм байна хуулиудаа. Тэгэхээр одоо энэ хаврын эдийн засгийн гол циклийг хэрвээ хуулиуд нь бэлэн болж гарахгүй бол тэгээд энэ хаврын циклийг алдчихаж байгаа юм биш үү гэдэг гол асуулт байна.
Ж.Ганбаатар: Жавхлан сайд эхлэх үү? 4 номер Жавхлан сайд.

Чуулган бас эхлэх гээд Эдийн засгийн байнгын хороог хүлээж байгаа.

Б.Жавхлан:  Тийм. Одоо яг Булгантуяа гишүүнтэй ер нь санал нийлж байна аа. Ямар ч байсан ингээд цаг хугацааны хувьд ингэж таарч байна. Ингээд хуулиудаа яаралтай өргөн бариад явна. Тэгээд Их Хурал дээр одоо түргэвчилсэн яаралтай горимоор ингээд хэлэлцээд явбал их сайн байгаа. Бидний хүсэлт ийм байна. Гол шаардлагатай нэн яаралтай зүйлүүд нь болбол тэр нэмэлт, өөрчлөлтөд орчихсон байгаа шүү. Нэмэлт, өөрчлөлтдөө. Бүтэн анхдагч хуулиуд болбол ингээд процессоороо явах байх. 
Нэн яаралтай юмнуудыг дахиад хэлье. Нэмэлт, өөрчлөлтөөр орсон байгаа учраас цаг авах нь бол харьцангуй бага болов уу гэж бодож байна. Энэ дээр Их Хурал маань сайн дэмжиж, хамтарч ажиллаасай гэж хүсэж байна аа. Тийм. Баярлалаа.
Ж.Ганбаатар: Тавинбэх сайд 7 номер. 2 минутад багтааж хариулъя.

Н.Тавинбэх: Улаанбаатарын цахилгаан түгээх сүлжээ бол эрчим хүчний салбарын нүүр царай болж хэрэглэгчдэдээ очдог газар. Тэгээд Улаанбаатарын түгээх дээр бол би санал нэг байгаа. Ер нь өөрчлөх шинэчлэх юм боловсон хүчний хувьд, бүтцийн хувьд, техник технологийн хувьд маш их байгаа. Ажиллаж байгаа. Бид нар. Улаанбаатар хотыг болбол Улаанбаатар хотын цахилгаан түгээх сүлжээг болбол ухаалаг сүлжээнд шилжүүлэх ёстой. Хүнээс үл хамаарсан үйл ажиллагаатай болгож байж энэ таны сая ярьдаг хүндрэлүүд гарна аа. Тэгэхдээ зөвхөн салбарын биш Улаанбаатар түгээхийн биш, энэ хэрэглэгчдэд бас их учир байдгийг хэлье. Олон хэрэглэгч нар хулгай хийдэг. Тэр тусмаа одоо манай энэ холбогдох ажилтнуудтай нийлдэг. Дараа нь ингээд баригдахаараа уйлаад унжаад ингээд ирдэг л юм. Би зүгээр та надад албан ёсоор баримтаа өгчих. Тэгээд би шалгая. Ер нь болбол би зүгээр эргэлзэхгүй байна. Хулгай л хийсэн улсууд байгаа. Хулгай хийсэн улсууд бол бид нарт нэг их энэрэнгүй ханддаг шүү дээ. Эрчим хүчний салбар руу хулгайлсан юмыг л төлөвлөдөг. Уг нь болбол одоо алданги хүү, торгууль дээр нь одоо нэмэлт шууд болон шууд бус хохирлыг төлүүлэх ёстой юм. Тэгээд би шалгуулъя танд хариу өгье. Надад хаяг адрессыг нь, өргөдлийг нь албан ёсоор өгчих.

Ж.Ганбаатар: Болсон уу. 

Одоо үг хэлэх дэг байгаа. Одоо Засгийн газар үнэхээр төсөв хэлэлцэхээс илүү анхаарал тавиад манай Эдийн засгийн байнгын хороонд огт харагддаггүй сайдууд хүрч ирээд, урилгагүй тийм ээ, урилгаар хүрээд ирээч гэхэд ирдэггүй сайдууд ирээд байна тийм ээ. Эдийн засгийн шинэ сэргэлтийн бодлогод маш өндөр хэмжээгээр Засгийн газар анхаарч байгаа юм байна. Эрч хүчтэйгээр. Одоо яг энэ эрч хүчээрээ одоо эдийн засгийг шинэчлээд, эрс өөрчлөөд одоо Засгийн газар одоо мундаг ажиллана гэдэгт Эдийн засгийн байнгын хороо итгэж байгаа шүү. 
Тэгээд одоо яг энэ асуудлынхтай адилхан эдийн засгийн асуудлуудад ч, одоо уриулж  дуудуулахгүй хуралдаа бүрэн сууж байхыг сайд нараас хүсье. Бас шаардаад байж боломжгүй юм шиг байгаа юм. 
Үг хэлэх гишүүд байна уу? Чуулган эхлэх гэж байгаа. 

Оюунчимэг гишүүн үг хэлье.

М.Оюунчимэг: Би дэмжиж байгаа гэдгээ бол түрүүн хэлсэн. Харин засаж залруулах зүйл байна аа гэдгийг Жавхлан сайдад энэ Засгийн газрын гишүүддээ хэлж байгаа. Ялангуяа тэр зарим төрлийн төрийн хяналт шалгалтын үйл ажиллагааг түр зогсоох тухай анхдагч хуулийн төсөл гэж, энэ дээр яг ямар ямар шалгалтыг түр зогсоох юм, энэ шалтгаан нь юу юм. Харин одоо жишээлбэл Улсын Их Хурлын нөгөө төрийн хянан шалгах энэ эрхийг нь хааж боогдуулахгүй байх юм уу? үүнийг маш тодорхой болгох хэрэгтэй байна аа. Засгийн газрын Хэрэг эрхлэх газрын сууж байх шиг байна тийм ээ. Гол нь та нар маань. Тэгэхгүй бол одоо мэргэжлийн хяналтын тэр гэдэг юм уу, эсвэл одоо давхардуулсан мэргэжлийн хяналт, гааль ч гэдэг юм уу давхардуулсан ийм шалгалт гэнэтийн ийм шалгалтыг биш харин шалгах ёстой, хянах ёстой юмаа бол хянаад явж байж энэ ажил бодитой явна. Авлигад автахгүй нэг төгрөг ч хумслуулахгүй байхын тулд хэмжиж чадна. Хянаж чадвал хэмжиж чадна гэж үг байдаг шүү дээ. Хянаж чадахгүй бол хэмжиж чадахгүй гэдэг. Бид энэ ажил явж байна уу, үгүй юу гэдгийг хяналт тавьж байж л ажлын үр дүн, гүйцэтгэл дээр нь хяналт тавьж байж л энэ ажил бидний гаргасан энэ эдийн засгийн шинэчлэлийн хөтөлбөр хэрэгжинэ. Энэ том зорилт биелнэ. Тэгэхгүйгээр ямар ч хяналтгүй, тэгээд л эрхийг нь нээж өгчихсөн. Ингэж явбал ёстой нөгөө нэг задгай юм юу болдог билээ, хяналтгүй юм юу болдог билээ. Тэгэхээр үүнийг Жавхлан сайдаа, та ороод ирсэн байгаа. Маш тодорхой, бүгдээрээ одоо чуулганаар хэлэлцээд батлахад ийм ийм хяналт шалгалтыг хэлж байгаа юм аа. Энэ нь бол нээлттэй хянаж шалгах, одоо ялангуяа Их Хурал хяналтаа тавих эрх нь бол зайлшгүй нээлттэй байх ёстой. Тэгэхээр энэ дээр нь та бас тодорхой ингээд болгож өгөөрэй гэдгийг л хэлье ээ гэж бодож байна аа. Баярлалаа. 
Ж.Ганбаатар: Баярлалаа. Цэрэнпунцаг гишүүн санал хэлье, үг хэлье. 
Ц.Цэрэнпунцаг: Дэмжиж байгаа юм аа. Энэ Засгийн газрынхаа одоо энэ эдийн засгаа сэргээх, эрчимжүүлэх гэж байгаа энэ ажлыг дэмжинэ. Тэгэхдээ бас Засгийн газар маань бас ажлаа хийхдээ бас нэг сошиал дагаж сошиалаар явж байгаа юмаа харж, сошиал хөтөлж ажил хийвэл бас зарим ажил нь одоо яадаг юм бол доо. Сошиалыг ард түмэн тэр чигээрээ төлөөлж чадах юм уу, үгүй юу? Сошиалаар нэг хэдэн тролл л байгаа шүү дээ. Тэгээд энэ Доржханд гишүүн бас түрүүн энэ сэдвийг сөхөж яриад байна. Богд Зонхов төсөл. Соёлын яамны сайд хийх ёстой ажил чинь шүү дээ. Тэгээд энэ жуулчид Байгаль орчин, аялал жуулчлалын яам хийх ёстой ажил шүү дээ. Энэ жуулчин чинь ирээд юу үзэх юм. Улаанбаатарт. Тэгээд жуулчид авчирна. Хэдэн саяар нь авчирна гэж та нар яриад байдаг. 
Тэгээд энэ төсөв дээр би бол санал оруулсан гишүүний хувьд бол энэ дээр бас хэлэх ёстой гэж бодоод байна. Тэгэхээр хийх ёстой ажлаасаа энэ хулгай зэлгий хийчихсэн биш, худлаа ярьчихсан биш юундаа хулгаад байгаа юм бэ? Бид нар бол анх төсөөлөл бол 5,5 тэрбумыг оруулсан. Энэ бол эхний одоо зураг төсөл хийгээд ер нь төслийн нийт одоо багцаа авах л ийм л одоо хэмжээтэй юм байсан байх. Тэгээд энэ төсөл чинь одоо тав зургаан хэсэгтэй. Үндсэндээ тэр гандангийн тэр одоо цогцоор нь хөгжүүлэх нэг том цогц тэр төсөл, хөгжил одоо дахин төлөвлөлтийн л нэг хэсэг юм байна лээ шүү дээ. Тэгээд энийг л сайхан одоо бас хиймээр байгаа юм шүү. Тэгээд Доржханд гишүүн түрүүн бас аялал жуулчлалыг яаж хөгжүүлэх гээд байгаа юм бэ? гээд байгаа юм. Тэгээд аялал жуулчлал чинь одоо таны яриад байгаа тэр ирж үзэх ёстой хүмүүс чинь юм ирж үзэх ёстой биз дээ энэ чинь. Энэ нэг соёл нь юу юм, ямар шашин шүтлэгтэй юм? Үнэт зүйл нь юу юм? Тэгээд түүнийг нь ирж үзэх газрын хөрөнгө оруулалт хийхээр буруу гэж шүүмжилчхээд энэ талаар нь тэгээд нөгөө талаар нь болохоор зэрэг та нар тэр аялал жуулчлалыг хөгжүүлж жуулчид үзүүлэх юм хийх гээд байна. Тэр юу юм гэж ингэж яриад байх юм. Тэр нь цаана наана нь тэр буруу зөрүү юм байгаа бол тэр тогтоодог газар нь тогтоох байх. Тэгэхээр зэрэг энэ нэг иймэрхүү улс төрийн нэг ийм сэдэвтэй өнцгөөс ярьсан ийм асуултад өртөж бол энэ яамныхан, Засгийн газар ингэж ажиллаж болохгүй ээ, тэр өмнөх өмнөх ажлаа хий. Тэгээд ер нь үүнийг бас хатуу араас нь бас би энэ төслийг явах ёстой гэж ойлгож байгаа шүү. 
Зөвхөн энэ ярихад энэ Улаанбаатарын гишүүд хүртэл одоо бас баярлаж байх ёстой юм байгаа юм. Энэ дөрөв таван тэр одоо энэ ажлынх нь одоо хийгдэх ёстой төсөл дотор байгаа ажлынх нь нэг нь гэхэд л долоо, найман тэрбумаар нь гэхэд тэр инженерийн шугам сүлжээ татах байгаа шүү дээ. Өнөөдөр энэ төр чинь энэ иргэдийнхээ аюулгүй амьдруулах үүрэгтэй шүү дээ. Үгүй ээ, тэгээд иргэдийнх нь байнга очих ёстой газар. Тэр тасганы овоо чинь өнөөдөр дүүрэн чулуу овоолчихсон нэг овоо нэртэй очоод тэр баас шээс хог болчихсон. Тэр доороос чинь хэдэн мянган гэмгүй зэмгүй номоо үзэж явсан лам нарыг буудсан толгой гарсан шүү дээ. Та нар харж л байсан шүү дээ. Одоо дээрээс нь нэг баас шээсний газар болгох гээд байгаа юм уу. Энэ Улаанбаатар хотын төвд. Угаасаа агаарын бохирдол, хөрсний бохирдол нь дээд цэгтээ тулчихсан. Энэ хотынхоо төвд ингээд овоорчхоод л байж байна шүү дээ  Тэгээд энэ дээр яагаад энэ хоёр юм анхаарч одоо бүр харин уухайлаад аваад явах ёстой байтал яагаад идэвх гаргахгүй байна? Тэгээд л одоо энэ нэг юм асуулт тавихаар нэг Сангийн сайдынхаа араар ороод л ингээд сууцгаагаад байх юм. Энэ дээр бол сайхан урагштай явна шүү. Энд буруу зөрүү юм хийсэн юм байхгүй. Зүгээр нэг нэг сошиалын, нэг ийм хэдэн троллууд. Ер нь цаашаа ярих юм бол энэ цаашдаа бас гаднаас явуулж байгаа гаднынхны бодлого ч байж магадгүй. Бидний соёл өв, соёл өвийг уламжлал бид нарыг юу яах вэ? Үнэт зүйлийг бид нар тасалж байж л энэ Монгол үндэстнийг тасална шүү дээ. Монгол нэртэй энэ Монгол биш энэ ийм ийм л хэдэн хүн үлдэх гээд байна шүү дээ. Тэгэхээр соёлоо хамгаална шүү. Соёлын сайд аа, аялал жуулчлалынхаа жуулчидтай ирж үзэх газрыг хийнэ шүү. Аялал жуулчлал, байгаль орчин ... /минут дуусав/

Б.Ганбаатар: Баярлалаа. Доржханд гишүүн. Үг хэлье.
Т.Доржханд: Баярлалаа. Яг Цэрэнпунцаг гишүүн одоо энэ асуудал дээр бас ярьж байгаа болохоор би бас байр сууриа илэрхийлчихмээр байна аа. 
Нэгдүгээрт Богд Зонгов гэдэг бүтээн байгуулалт хийгдлээ гээд аялал жуулчлал өснө гэж би итгэхгүй байна. Тооцоо байвал үзүүлье. Харъя. Нэг.

Хоёрдугаарт Тасгийн овоог бол хөгжүүлэх ёстой гэдэг нь бол зөв өө, зөв. Тэгэхдээ аялал жуулчлалыг хөгжүүлнэ ээ гэдэг чинь эхлээд агаарын тээврийн асуудал байхгүй юу даа. Энэ чинь. Агаарын тээврийн урсгалыг нээх, үнэ тарифыг нь байхгүй болгож байж, бууруулж байж энэ чинь аялал жуулчлал нь хөгжих хамгийн эхний гараа. Энэ төсөл ийшээгээ ормоор байгаа нэг. Хоёрдугаарт миний асууж байгаа асуулт бол төсөв нь батлагдаагүй, тендер шалгаруулалт яваагүй байхад, тэр Авлигатай тэмцэх газар, цагдаа эд нар чинь бүгдээрээ бичиг өгөөд байна аа. Бичиг дээрээ болохоороо энэ яамдаас асуу. Бид нарт битгий ханд аа гэсэн бичиг надад ирчхээд байгаа байхгүй юу. Тэгэхээр би тэр ирсэн бичгийн дагуу сайд нарт хандаж байгаа шүү. Яагаад вэ гээд тэгэхээр өнөөдөр ямар нэгэн юм батлагдаагүй эх үүсвэр дээр ингээд бүтээн байгуулалт байнгуутаа төсөв рүү шахдаг ийм хулгай байж болохгүй биз дээ энэ чинь. Энэ чинь Монгол Улсын хуулиар, Прокуроруудын тухай хуулиар холбогдох Төсвийн тухай хуулиар бүх юмаараа хориотой юм шүү дээ. Үгүй ээ, тэгээд үүнийгээ яагаад ингээд хамгаалаад байгаа юм бэ? Хуулийн байгууллагынхан. Хууль зүйн яамнаас би асуудал байгаа юм тэр байхгүй юу. Хууль зүйн яамнаас ирсэн бичгийн дагуу би холбогдох сайд руу нь хандаж байгаа юм. Ердөө энэ. 
Одоо энэ эдийн засгийн сэргэлтийн бодлого гэдэг бол эдийн засгийн төслүүд байх ёстой. Тэгээд энэ 20 төсөл бол эдийн засгийн төслүүд байна аа. Энэ харин зөв байна. Би одоо үүнийг дэмжиж байгаа. Одоо миний хэлээд байгаа юм байхгүй юу. Төсөв дээр ингээд байгаа мөнгийг ингээд 76 тийшээ ингээд хуваарилаад үр ашиггүй байгаа нийгмийн халамжийн төслүүд санхүүжүүлээд байхаар энэ төсөв чинь бол хүндрээд байна аа. Төсвийн алдагдал өсөөд байгаа нь үнэн шүү дээ. Үр дүнд нь өр тэлээд байгаа нь үнэн шүү дээ. Харин үүнийгээ болиод урагшаагаа чиглэсэн хүнд таалагдахгүй ч гэсэн энэ дэд бүтцийнхээ эдийн засгийн төслүүдийг хийгээд явах нь зүйтэй л гэдэг байр суурьтай байгаа. Ийм ч агуулгаараа өнөөдрийн энэ сонгуулийн тогтолцоогоор бид нар хөгжихгүй юм байна аа. Хөгжихгүй шүү дээ. Холимог систем оруулъя аа, пропорционал систем оруулъя. Яг энэ 10 жилийн байна уу, 20 жилийн дунд хугацааны бүтээн байгуулалт, хөгжлийг дэмжсэн төслүүдээ бид нар шүдээ зуугаад санхүүжүүлэх нь зөв байхгүй юу. Тэгээд эндээс олзуурхаж байгаа нь бол энэ 20 төсөл чинь бол айхтар нийгмийн шинж чанартай төсөл бол байхгүй байна, болж байна. 
Харин бодит байдал дээр мөнгө байж байж ажил явдаг юм аа. Мөнгө байж байж, мөнгө нь харагдахгүй байна аа, мөнгө нь харагдахгүй байна. Ердөө нэг хоёр аравны хэдхэн их наяд төгрөг төсөв дээр суучихсан байна. Бусдыг 80 орчим хувийг нь болохоор хувийн сектороор хийнэ ээ, концессоор хийнэ ээ, пи пи пи-ээр хийнэ ээ гэсэн байдлаар орж ирж байна аа. Тэгэхээр энэ дээрээ жаахан суух нь зүйтэй байх аа. Би энэ төслүүдийг дэмжиж байна, зөв байна. Гэхдээ эх үүсвэр нь тодорхой байж байж энэ ажил явна шүү. 10 жилийн хугацаа. Тухайлбал 230 ажлыг 50 их наядаар хийнэ ээ гээд хөрөнгө оруулалтын хөтөлбөр суулгачихсан байгаа. Гэтэл одоо энэ 20 төслийг болохоор 57 их наядаар хийнэ ээ гээд. Тэгсэн мөртөө 230 дотроо 19 нь ингээд суугаад орчихсон байгаа гээд. Тэгээд цаад талд нь байгаа тэр төслүүдийн эх үүсвэр гэхээр бас тодорхойгүй болчхож байгаа байхгүй юу. Жишээ нь. Нийтдээ 10 жилийн хугацаанд миний төсөөлж байгаагаар бол нэг дээд тал нь нэг 15-20 их наяд төгрөгийн л хөрөнгө оруулалтууд хийгдэх байх. Улсын төсвөөс. Бусад нь болохоороо, ингээд хувийн сектороос оруулна аа гээд. Хувийн сектороос оруулах хамгийн гол нөхцөл нь юу байна аа гээд тэгэхээр төсөл чинь өөрөө банканд л байх ёстой, үр ашигтай байх ёстой, хувийн сектор орж санхүүжүүлэх ёстой, хамгийн гол нь макро эдийн засгийн орчин чинь тогтвортой байх ёстой шүү дээ. Энэ дээр л бид нар анхаарахгүй бол дандаа ингээд эдийн засаг өснө өө. Эдийн засаг өсөхөөр нөгөө өрийн тааз чинь ингээд өсөх боломж гарч ирнэ ээ, цаашаа энэ сэргэнэ ээ гэсэн байдлаар ингээд тогтвортойгоор өсөх ийм төсөөллөөр хийж байгаа тохиолдолд энэ маань өөрөө яг биелэх үү, үгүй юу гэдэг дээр асуултын тэмдэг байгаа шүү. Тэгэхээр олон асуудлууд байна. Дараагийн хэлэлцүүлгүүд дээрээ л ярья. Тэгээд энэ дээр бол ажлын хэсэг ... /минут дуусав/

Ж.Ганбаатар: Ойлголоо.

 Гишүүд үг хэлж дууслаа.

Санал хураалт явуулна аа.

“Шинэ сэргэлтийн бодлого батлах тухай” Улсын Их Хурлын тогтоолын төслийн үзэл баримтлалын хүрээнд хэлэлцэхийг нь дэмжих нь зүйтэй гэсэн томьёоллоор санал хураалт явуулъя.

Гишүүд анхааралтай байхыг хүсье. Байнгын хорооны гишүүд.

Санал хураалт. 90 хувийн саналаар санал дэмжигдлээ.
Тогтоолын төслийг хэлэлцсэн талаарх Байнгын хорооны санал, дүгнэлтийг Улсын Их Хурлын гишүүн Булгантуяа танилцуулна аа. Маш чухал зүйлээ ярьчихлаа.

Байнгын хорооны хуралдаан дууслаа.

ДУУНЫ БИЧЛЭГЭЭС ХУРАЛДААНЫ

ДЭЛГЭРЭНГҮЙ ТЭМДЭГЛЭЛ БУУЛГАЖ,

ХЯНАСАН: ШИНЖЭЭЧ

